
Hawari-Berriozabalgoitia familia palestinar-
euskaldunak bere etxeko egongelan hartu du
ANBOTO, Hamasen eta Israelen arteko su etena
indarrean sartu berritan, eta Donald Trump AEBetako

Hawari-Berriozabalgoitia familia palestinar-euskaldunak bere etxeko egongelan hartu du ANBOTO.

""Palestinara begira
jarraitu behar dugu"

HAWARI-BERRIOZABALGOITIA FAMILIA FAMILIA PALESTINAR-EUSKALDUNA
Durangon bizi dira eta ez diote begirik kentzen Palestinari. Hamasen eta Israelen arteko su
etena indarrean dela eta Trumpek kargua hartu berritan elkarrizketatu ditu ANBOTOk

Ekaitz Herrera PALESTINA

"Ongi etorri gure etxera". Atea
zabaltzeagaz batera, Anis Ha-
warik (Palestina, 1950) euskaraz
agurtu du kazetari etorri berria.
Egongelako epelean jesarri dira
familiako kide guztiak: Maria
Jesus Berriozabalgoitia garai-
tarra (ama), Anis Hawari (aita)
eta euren hiru alabak: Nadia,
Yasmin eta Sara. Telebistan,
Donald Trumpen kargu-hartze
ekitaldia. Eta mahai gainean
baso betena ur, badute zer kon-
tatu eta. Eta halantxik, luze
barik hasi dira familiako kideak
Palestinaz berbetan.

Hamasen eta Israelen arteko su ete-
na indarrean dago. Zelan baloratzen
duzue albistea?

Maria Jesus Berriozabalgoitia:
Oraingoz, itxaron egin behar du-
gulakoan nago. Egunak igaro
beharko dira su eten hori iraun-
korra den ikusteko. Izan ere, han
gertatzen dabilena ez sinesteko
modukoa da.

Anis Hawari: Alde batetik, pozik
gaude, erasoak eten egin dira eta.
Bestetik, tristezia ere badugu,
oraintxe hasiko gara-eta gerrak
eragindako ondorio guztiak ikus-
ten. Adibidez, oraintxe hasiko
dira gorpuak hondakinetatik ate-
ratzen.

Nadia Hawari: Su etena denok
itxaroten genuen zerbait da, bai-
na berandu dator, askoz lehenago
ailegatu zitekeen. Eta dena esaten
hasita, askoz hobe halakorik se-

kula hasi izan ez balitz. Nik, adi-
bidez, sorpresa hartu dut: su
etena iragarri zutenetik hura
indarrean sartu zen arte, areago-
tu baino ez zituzten egin palesti-
narren kontrako erasoak, bon-
bardaketak eta hilketak.

Sara Hawari: Su etena indarrean
sartzeagaz batera pozago egongo
nintzela uste nuen, baina ez. Ez
nago horren pozik.

Nazioarteko adituek diote su etena
"hauskorra" izan daitekeela. Bat
zatozte horregaz?

N.H.: 75 urte baino gehiago da-
ramatzagu horrela. Nazioarteko
estatuek, orokorrean, gura duena
egiten utzi diote Israeli. Baina
azken urte honetan aldatu egin
da fokua. Orain, Israelek eginda-

ko ankerkeria eta krudelkeria
guztiak ikusi ahal izan ditugu,
eta nazioarteko estatuen jarrera
agerian geratu da, ez dute Israel
geldiarazi gura izan eta.

A.H.: Oraingo su eten honen ara-
zoa da hiru fase dituela, eta lehe-
nengoa baino ez dagoela adostuta.
42 eguneko epea dago, beraz. Bi-
garren eta hirugarren faseak
negoziatu barik daude. Horrek
egundoko kezka sorrarazten digu.
Historian lehenengoz, genozidio
bat ikusi dugu telebistako pan-
tailan. Ahalik eta herritar zibilik
gehien hil dute, eta herrialdea
ahalik eta gehien suntsitu. Eta
erasoen helburuak ez dira erre-
sistentziako kideak izan, herritar
palestinarrak baino, zibilak. Hau
Ameriketako Estatu Batuek ad-
ministratutako eta Israelek gau-
zatutako gerra bat izan da.
Y.H.: Asmo hau dago horren guz-
tiaren atzean: palestinarrak euren
lurretik deserrotzea, gure lurrean
arrotz sentiaraztea, eta memoria
ezabatzea. Izan ere, basakeria
honek ez gaitu inora eraman.
Planifikatutako zeozeren aurrean
gaudela ondorioztatu dezakegu.
Zer deritzozue nazioartearen jarre-
rari?

N.H.: Nazioarteak oso jarrera
epela izan du. Esango nuke bene-
tan mobilizatu direnak herritar
arruntak izan direla, gizarte era-

gileak, ikastetxeak eta elkarteak.
Boterea dutenek, ardura lekuetan
daudenek, ez dute ezertxo ere
egin, eta orain, halako batean,
dena Donald Trumpek konpondu
duela dioskue.

A_.H.: Hau guzti hau herri pales-
tinarraren tinkotasunagaitik,
nazioarteko presioagaitik eta Is-
raelen porrotagaitik eten da. Izan
ere, Israelek helburu batzuk izan
ditu, baina ez du horiek betetzea
lortu. Nire interpretazioa da Israel
nondik jarraitu jakin barik gera-
tu dela, eta noraez horren aurrean
Trumpek erasoak etetea agindu
diola. Azken finean, Trumpek
Israel babestu gura izan du haren
akatsetatik, ikuspegi estrategiko-
tik gerra galtzen egon da eta.
AEBetako arduradun militarrek
ere hala adierazi diote. Ez da hel-
buru militarrik egon; zibilak hil-
tzen baino ez dira egon.

Helburu militarrik egon ez bada, zer-
gaitik dago Palestina jo puntuan?
A.H.: Arrazoietariko bat bere
kokapen geografiko estrategikoa
da. Palestinak bitan banatzen du
mundu arabiarra. Afrika iparral-
deko lur arabiarrak eta Asiako
arabiarrak banatzen ditu. Eta,
aldi berean, Europa eta Asia ba-
natzen ditu. Gainera, herrialdea
oso gertu dago Suezko kanaletik
(Egipto), eta jakina da Iraken zein
Iranen petrolio baliabideak dau-
dena. Horrenbestez, Ekialde Hur-
bila kontrolatzen duenak eremu
hori guzti hori kontrolatzea lor-
tuko du. Arrazoi horiengaitik
erabaki zuten Israelgo estatua
Palestinan ezartzea. Eta ez hori
bakarrik: ordura arte han zeuden
herritarrak, palestinarrak, handik
botatzea erabaki zuten. Eta, in-
darkeriagaz, bertara bueltatzeko
asmorik izan ez dezaten lortu
gura dute.

Zein da Palestinarentzat gura duzuen
etorkizuna?

A.H.: Lurra berreskuratzea eta
lurraldera bueltatzea da palesti-
narron helburua. Gero, han egon-
da, Autodeterminazio Eskubidea
aldarrikatu eta Estatu Palestina-
rra sortu gura genuke. Estatu
demokratiko, anitz, multietniko
eta askea gura dugu, sionismorik
bakoa. Musulmanen, juduen zein
kristauen etxe izango dena.

"BOTERE EGITUREK
BAINO GEHIAGO EGIN
DUTE HERRITARREN
MOBILIZAZIO
SOZIALEK"

Y.H.: Askok uste dute Palestina
erlijio bati loturiko zeozer dela,
eta ez da hala. Palestinan denerik
dago, kristau, musulman zein
judu. Herrialde bat da, funtsean.
Horri buruz ari gara.

Herritarrek zer egin dezakete Pales-
tinaren alde?

S.H.: Israelgo produktuei boikota
egitea izan daiteke aukera bat,
baita desinbertsioak egitea ere.
Telefonoetarako aplikazio bat
dago (No Thanks), barra kodea
eskaneatu eta produktua israel-
darra ote den jakinarazten dizuna.
Horrez gainera, boikoterako arra-
zoiak eta marka jakin horrek
gatazkan duen zerikusia azaltzen
dizkizu.

A_.H.: Era berean, manifestazioak
egiten jarraitu behar dugu, kalean
egon behar dugu. Su etena inda-
rrean dela ere, horretan jarraitu
behar dugu, presioa egiten. Bes-
talde, honi guzti honi buruzko
berbaldiak ematen ditugu aldi-
ro-aldiro. Horretan jarraitu gura
dugu.

N.H.: Hau ezin da ahaztu, begiak
Palestinan ipinita jarraitu behar
dugu. Erlaxatuz gero, gertatu den
guztia ahaztu daiteke.

‘Nakba’-ren seme-alabak

1948an gertatu zen Nakba
deritzona, arabieraz
hondamendia, Israelek bere
independentzia lur
palestinarraren gainean
aldarrikatu eta gutxira. Estatu
sortu berriak milaka palestinar
bota zituen euren jatorrizko
lurretik; Nazio Batuen esanetan,
gutxienez 710.000 herritarrek
erbestera jo behar izan zuten,
eta horixe da, hain zuzen ere,
Anis Hawari durangarraren
kasua. “Gure familiaren sorterria
kostaldeko Haifa hirian dago; han
dugu etxea, nahiz eta momentu
honetan suntsituta egon. Nire
gurasoak hangoak ziren. Hiria
bonbardatu eta okupatu
zutenean, familiako kideek
etxetik alde egin behar izan
zuten, ama haurdun zegoela eta
nire urtebeteko anaia besoetan
zuela. Carmelo mendia zeharkatu
eta portuan itsasoratu zirenean,
han zegoen Erresuma Batuko
armada, Palestinatik erretiratu
eta lurra sionistei emateko

momentuan. Familiako kideak
arrantza-ontzi batean sartu eta
Libanon lehorreratu ziren, eta
hantxe jaio nintzen ni. Libanon
sortu nintzen, baina palestinarra
naiz, familiari lurra ukatu zioten
eta. Harrezkero, hemen nago”,
azaldu du. Hawarik ekonomia
ikasketak egin zituen Madrilen,
eta oporraldi batean ezagutu
zuen Maria Jesus
Berriozabalgoitia, Santanderren.
Hawari lez, asko dira mundu
zabaleko herrialdeetan erbestea
topatu zuten palestinarrak. Eta
urrutira joaten ibili barik, bere
senideak dira horren erakusle:
“Bost neba-arreba gara, hiru
gizon eta emakume bi. Bat
Jordanian bizi da, beste bat
Libanon, hirugarrena Kanadan,
laugarrena AEBetan eta ni
Euskal Herrian. Honako hau
1948Kko nakbaren egoera zuzena
duzu”, azaldu du Hawarik:
“Palestinatik kanpora bizi behar
dugu. Horrenbestez, modu
batera edo bestera, gure

Haifako Carmelo mendia, 1948a baino lehenago. HAWARI-BERRIOZABALGOITIA FAMILIA

herrialdeak bizirik iraun dezan,
inportantea da hezkuntza,
kultura eta ikasketak lantzea.
Nakbagaz pasatu den guztia
kontatzeko, memorian
gordetzeko, ezinbestekoa dugu
hori guzti hori", esan du. Alabak
bat datoz aitaren esanekin:
“Palestinarrontzat beti izan dira

garrantzitsuak ikasketak,
hezkuntza akademikoa, kultura.
Gogoan dut aititak behin eta
berriro esaten zigula hori. Dena
kenduko digute beharbada:
etxea, familia, lurra, baina
ezagutzari eskerrak, kulturari
eskerrak, iraun egingo dugu”,
esan dute.

Jaialdira datorrenak bere
elkartasun aletxoa ipiniko du"

MAIXA VILLANUEVA LIZAUR ETA ANES BANOS MADARIAGA 40 MINUTU ROCK
Nakar, Stine, Dupla, Anestesia eta La Txama otsailaren 15ean 40 Minutu Rock
jaialdian oholtza gainean zuzenean arituko diren taldeetariko batzuk dira

Ekaitz Herrera DURANGO

40 Minutu Rock motorrak bero-
tzen hasi da otsailaren 15erako
egun osoko egitaraua antolatze-
ko. Elkartasun jaialdiak badu
aldarrikapenetik, eta baita el-
kartasunetik ere. Presoen egoe-
rak aurrerapausoak eman dituen
arren, Maixa Villanuevak eta
Anes Bafios antolatzaileek az-
pimarratu dute oraindino ere
badagoela bidea egiteko.
Hilabete eskas falta da. Zelan doa
antolaketa?

Maixa Villanueva: Azken txan-
pan sartuta gaude, azkenengo
prestaketa lanekin. Txandak
antolatzen eta horrelakoetan
gabiltza.

Anes Bafos: Kanpora begirako
lanak eginda ditugu, eta orain
barne antolakuntzako lanetan
gabiltza batez ere.

Kanpotik ezagutzen dugu, baina
barrutik zenbat jende zabiltzate
lanean?

A.B.: 50 bat lagun gabiltza lan-
taldeetan. Eszenatokia, komu-
nikazioa, elektrizitatea, barrak,

Lau desfibriladore ipini dituzte

Durangoko gune banatan

Ezkurdin, Madalenan, Otamotzenan eta San Fauston ipini
dituzte. Durango udalerri kardiobabestu bihurtu gura dute

Ekaitz Herrera DURANGO

Durangoko Udalak lau desfibri-
ladore ipini ditu herriko hainbat
puntutan, osasun larrialdietan
erabiltzeko. Instalazioek honako
elementu hauek dituzte: DOC
desfibriladore bat -larrialdieta-
ko zerbitzuekin zuzeneko kone-
xioa duena-, esku hartzeetarako
kit bat eta bihotz-masajeari la-
guntzeko RCP SAFE gailua.
Desfibriladoreok honako leku
hauetan ipini dituzte: Ezkurdin,
arkupearen ondoan; Madalena-
ko autobus geralekuan, Elorrio-
rako eta Ondarroarako norabi-

Desfibriladorea Madalenako geltokian.

dean; Otamotzena parkean,
Pagasarri kaletik gertu; eta San
Fauston, frontoiaren ondoan.
Udalak 22.000 euro erabili ditu
gailuak instalatzeko.

Datozen egunetan, hainbat
ikastaro egingo dute desfibri-
ladoreak erabiltzen erakusteko.
Interesdunek itxertudi@duran-
go.eus helbidera idatzi dezake-
te. Euskarazko ikastaroak
urtarrilaren 29an (19:00) eta
31n (17:30) izango dira. Gazte-
laniazkoak urtarrilaren 27an
(17:00), urtarrilaren 29an (10:00
eta 17:00) eta urtarrilaren 30ean
(10:00 eta 17:00).

Desfibriladoreak ipintzeko
proposamena EH Bilduk egin
zuen, 2024ko aurrekontuen ne-
goziazioetan. Gobernu taldeak
koalizio subiranistagaz batera
hitzartu zuen desfibriladoreok
ipintzea.

sukaldea, kamerinoak, segurta-
suna, azpiegitura, talde feminis-
ta eta diruzaintza dira taldeak.
Baina egunean bertan 600 per-
tsonak baino gehiagok parte
hartzen dute antolakuntzan.
Kontuan izan 10:00etan hasi eta
03:00era arte txanda asko bete
behar dela.

M.V.: Jende askok ezin du kon-
promiso hori hartu urte osoan
zehar, baina egunean bertan
bai. Muntaia egunetan asko igo-
tzen da jende kopurua.
Zenbatgarren edizioa izango da?
M.V.: Aurten 9. aldia izango da.
Pandemia sasoian, urte bitan
ez zen antolatu. Beraz, datorren
urtean 10. aldia izango da. Au-
rreratu dezakegu datorren ur-
tekoa berezia izango dela.

40 Minutu Rock zergaitik da inpor-
tantea?

A.B.: Elkartasun jaialdi bat da
eta urterik urte momentuko egoe-
rari erantzun dio. Presoen egoe-
ra azken urteotan asko aldatu da.
Dispertsioa amaitu da eta azken
hileetan geroago eta preso gehia-
go dago kalea zapaltzen gradu
progresioak izan direlako edo
artikulu zehatz batzuk aplikatu
zaizkielako. Kaleratze prozesu
hori gertatzen dabilen arren, gi-
zartearen erantzuna eta babesa
beharrezkoak dira prozesu ho-
rretan etxeratzeak ahalik eta
duinenak izan daitezen. Irten
badira, herria borrokatu delako
izan da, baina aktibazio horretan
jarraitu behar dugu, falta direnak
etxeratzeko eta etxeratze horiek

ahalik eta duinenak izateko.
M.V.: Beharrizan horiek ez dira
gutxitu, aldatu baino. Eszenatokia
aldatu den arren, kalean egoten
jarraitu behar dugu, aldarrika-
penak egiten, baita 40 Minutu
Rocken ere.

A.B.: Oraindino asko dira hain
etorkizun optimista ez duten
presoak. Era berean, Frantzian
betetako kondenen kontaketa
aplikatzen denean beste testuin-
gu batean egongo gara.
Egitarauari dagokionez, zelan era-
bakitzen da musika taldeen ze-
rrenda?

A.B.: Ez da erraza. Nahiko goiz
hasten gara taldeen zerrenda
zehazten. Ahalegintzen gara tal-
de handiez gainera Durangaldeko
taldeei euren lekua egiten. Gai-
nera, musika estiloetan oreka
bati eusteko apustua egiten dugu.
Zalantzan dagoena zergaitik etorri
beharko litzateke Minutu Rockera?
A.B.: Aurretik azaldu dugun
problematika horren aurrean,
hau ez da musika jaialdi bat
bakarrik. Horregaitik, jendea
etortzera animatu gura dugu.
M.V.: Kontzertuez gozatzeaz
gainera, jaialdira datorrenak
bere aletxoa ipintzen du aktiba-
zioan eta elkartasunean.

"GIZARTEAREN
ERANTZUNA BEHAR
DA ETXERATZEAK
AHALIK ETA
DUINENAK IZATEKO"

Konponketa lanak Uribarri egoitza zaharrean
Durangoko Udalak 265.460 euro erabiliko ditu San Agustinalde
kaleko egoitza zaharrean konponketa lan batzuk egiteko.
Teilatutik ura sartzen da etengabe, eta eraikineko zenbait gune

narriatuta daude.

Uretako puzgarrien beste jardunaldi bat zapatuan
Landakoko kiroldegiak uretako puzgarrien beste saio bat
hartuko du zapatuan. 5etik 12 urtera bitarteko umeek 16:30etik
19:30era gozatu ahal izango dute puzgarriez. Erreserbak
Durango Kirolaken web atarian eta kiroldegian egin behar dira.

Erretzeari uzteko ikastaroa, martxan
Mankomunitateak erretzeari uzteko ikastaro berria antolatu du.
Jardunaldiak martxoaren 4an hasi eta martitzen arratsaldeetan
egingo dituzte. Inskripzioak 94 620 05 20 telefonoan edo
adikzioak@dma.eus helbidean egin behar dira.

Eguzkitzako industrialdera begira

Durangoko Udalak birpartzelazio proiektua hasi du Eguzkitzan,
bertan industrialdea eraiki ahal izateko. 96.989 metro karratuko
eremua zazpi partzelatan banatuko dute.

Zelan eragin diezaioke Emisio
Gutxiko Eremuen Planak Durangori?

Euskadiko Jasangarritasun Planak Emisio Gutxiko Eremuak martxan ipintzea agintzen die
25.000 biztanletik gorako herriei. Arau honek Durangori eragingo dio. "Durangok urteak
daramatza mugikortasun jasangarriaren aldeko neurriak martxan ipintzen", esan du udalak

Jone Guenetxea DURANGO
Eusko Jaurlaritzak Mugikorta-
sun Jasangarriko Planaren
proiektuari hasierako onarpena
eman zion joan zen astean. Egi-
tasmo horrek jasotzen dituen
puntuetariko batek zeresana
eman du. Izan ere, 25.0000 biz-
tanletik gorako herrietan Emi-
sio Gutxiko Eremuak ezartzea
aurreikusten dute. Beraz, Du-
rangaldean irizpide horrek Du-
rangori eragingo lioke. Neurri
hau sorpresaz hartu dute Du-
rangoko Udalean. "Neurria as-
telehenean argitaratu zen eta
sakon aztertu behar dugun gaia
da", azaldu dute udal iturriek.
Neurri honek Bizkaiko beste
herri batzuei ere eragingo die:
Santurtziri, Portugaleteri, Ba-
sauriri, Leioari, Sestaori eta
Galdakaori, besteak beste.
Mireia Elkoroiribe alkateak
orain arte martxan ipinitako
neurriak gogoratu ditu: "Duran-
gon urteak daramatzagu mugi-
kortasun jasangarriaren alde
lanean eta oinezkoei lehentasu-
na ematen. 2005etik hona, Alde
Zaharrean lehentasunezko gune

Antso Estegiz kalea.

bat dugu oinezkoentzat, eta au-
toen sarrera mugatuta dago
bertan". 2008an, udalak ibilgai-
luen sarbidea mugatu zuen Zu-
malakarregi kalean asteburue-
tan. Eta 2019an neurri hori San
Agustinalden ere ezarri zuen.
Orain, udala Antso Estegiz
kalea erabarritzen dabil. Lehe-
nengo fasea amaituta dago, eta

bigarren eta azken fasea lizita-
tzear daude. "Eraldaketa horri
eskerrak, oinezkoen eta bizi-
kleten mugikortasuna bultzatzen
jarraitu ahal izango dugu, eta
asteburuetan ibilgailuen sarbi-
dea mugatzea da gure asmoa,
pertsonei protagonismo han-
diagoa emateko", azaldu du
alkateak.

2.444 psikohonu eskuragarri
gazte durangarrentzat

Durangoko Udalak 110.000 euro erabiliko ditu kanpainarako.
Aurtengo edizioan, taldekako saioak ere egin ahal izango dira

Bonuak HAZen eta udalaren web atarian eskuratu daitezke. burANGOKO UDALA

Ekaitz Herrera DURANGO
Durangoko Udalak psikobonuen
kanpaina berria aktibatu du
asteon. Aurtengo edizioak be-
rrikuntza bi dakartza. Batetik,
erabiltzaileek 9 euro ordaindu-
ko dituzte bonu bakoitzeko,
aurreko kanpainetan baino 4
euro gehiago. Udalak azaldu
duenez, prezio igoeraren atzean
honako arrazoi hau dago: iazko
bonuen %20 (469 txartel) erabi-
li barik geratu ziren eta beha-
rrizana zeukaten herritar batzuk
txartelok erabili ezinda geratu
ziren. Hori dela eta, aurtengo
kanpainara bideratutako diru
kopurua %10 handitu dute. Bes-
tetik, aurten, taldekako lau saio
egiteko ere erabili ahal izango
dira bonuak. Txartelak bonoa.
durango.eus atarian edo Herri-
tarrentzako Arreta Zerbitzuan
eskatu daitezke.

Aroztegiko zazpi auzipetuei
elkartasuna adierazteko deia

Durangoko herritar talde batek otsailaren 1ean Iruneko
mobilizaziora joatera deitu ditu eskualdeko herritarrak

Ekaitz Herrera DURANGO

Otsailaren lean, zapatua, Aroz-
tegiko zazpi auzipetuen aldeko
manifestazioa egingo dute Irune-
ko kaleetan. Hori dela eta, Du-
rangoko herritar talde bat mobi-
lizaziora joateko prestatzen hasi
da, eta Nafarroako hiriburura
joatera deitu ditu eskualdeko
herritarrak. 12:00etan irtengo
dira, Ibaizabal ikastolatik, autoz.
Ibilgailua partekatu gura dutenek
honako lotura honetan eman de-
zakete izena: labur.eus/Durango-
LurrarenDefentsan. Aroztegia
Lekarozen egitea aurreikusia

dagoen proiektu urbanistikoa da
(Baztan, Nafarroa), luxuzko ho-
tela, 225 etxebizitza eta golf zelai
bat izango lituzkeena. Proiektua
0so0 eztabaidatua izan da 2016tik,
eta Baztango herritarrak zein
instituzio publikoak askotan ager-
tu dira haren kontra. 2021eko
apirilean, hondeamakinak lur-
sailera sartu ziren lanak hasteko,
baina herritar talde bat makinen
aurrean jarri zen lanok eragoz-
teko. Nafarroako Auzitegi Nagu-
siak 20 urteko kartzela zigorra
eta 56.000 euroko isuna ipini zien
zazpi baztandarri.

Elkarrizketa;
froga kognitiba batouk

i€ 20 €ko saria
(*) NON

EUSKARAZ HITZ EGITEAK ETA HIZKUNTZA
BAT BAINO GEHIAGO JAKITEAK BA OTE

DU ERAGINIK ZAHARTZAROAN?

&2 NOR BILATZEN DUGU
60 urtetik gorako euskaldunak
Ama hizhurdza euskara edo gaztelania

Y ‘;Irfm:lftﬂuﬁ- 2 edo 4 saio

:0 ZER EGITEKO

ela hizkuniza arikela errazak.

Durango. Laubideta 6

ntzaurrondo alrealdeko oklogonoa

Bizkaiko sagardoaren
denboraldi berria, martxan

Bizkaiko 2025eko Txotx denboraldiaren aurkezpen ekitaldia egin dute, asteon,
Zornotzako Uxarte sagardotegian; Aitor Ariztegik lehenengo txotxa egingo du gaur;
ondoren, afaria egingo dute, trikitilari, txalapartari eta bertsolariekin

A. M. ZORNOTZA

Bizkaiko 2025eko Txotx denbo-
raldiaren aurkezpen ekitaldia
egin dute Zornotzako Uxarte
sagardotegian. Izaro musikari
mallabitarraizango da aurten-
go enbaxadorea. Aurkezpenean
esandakoaren arabera, aurten
83.000 litro sagardo natural
ekoitzi dira Bizkaian, itxaron-
dakoa baino sagar gutxiago batu
eta gero; ezaugarriei dagokienez,
aurreko denboraldiaren antze-
koak ditu: "kolore argiko sagar-
doa, egituratua eta orekatua".
"Klimatologia faktore erabaki-
garriada, etazuzenean eragiten
dio azken produktuari. 2024ko
uzta aurreko urtekoa baino
txikiagoa izan da bolumenari
dagokionez, neguan hotzik egin
ez duelako, eta loraldian euri
gehiegi egin duelako", azaldu
du Jose Antonio Zamalloa Biz-
kaiko Sagardogileen elkarteko
presidenteak. Bizkaiko sagardoa
bertako sagarrekin egindakoa
dela ere nabarmendu zuten
ekitaldian. "Sagardo berriaren

Zamalloa eta lzaro, ordezkari politikoak inguruan dituztela. Biz«Aiko SAGARDOA

aldeko apustua egin dugu, natu-
rala ahaztu barik", esan zuen
Zamalloak.

Lehenengo txotxa

Gaur, hilak 24, Bizkaiko sagar-
do denboraldiari hasiera eman-
go dion ekitaldia egingo dute

Uxarte sagardotegian, lehenen-
go txotxa. Aitor Ariztegi ardu-
ratuko da horretaz. Ondoren,
afaria egingo dute Aissa In-
txausti eta Unai Iturriaga ber-
tsolariekin; Etxebarria aita-se-
me trikitilariek eta txalaparta-
riek ere parte hartuko dute.

Berrizhururako sarhide digital
sistema berria ipini dute

Berrizko Berrizburu kiroldegira NIK Patrika Digitala
aplikazioaren bidezko txartel digitalagaz sartu ahalko da

Tornu berria ipini dute.

A. M. BERRIZ

Berrizko Udalak sistema berria
ipini du Berrizburu kiroldegira
sartzeko. Aurrerantzean, herri-
tarrak NIK Patrika Digitala era-
bilita sartu daitezke. "Plastikozko
txartelen alternatiba erosoa eta
erraza da, eta dagoeneko erabili
daiteke", azaldu du udalak ohar
baten bitartez. Txartel digitala
mugikorrean deskargatu eta kon-
figuratu eta gero, nahikoa izango
damugikorreko pantaila erakus-
teasartzeko. Bestalde, tornu berria
ipini dute kirol instalazioetan eta
gimnasioan sartzeko. "Sarbi-
de-kontrola askoz ere seguruagoa,
erosoagoa eta ordenatuagoa izan-
go da instalazioetako erabiltzai-
leentzat", nabarmendu dute.
Gainera, otsailaren 4an Berrizko
udal kontseilua batuko dela jaki-
narazidute; 18:30ean da hitzordua,
Nagusien Etxean.

Kale Ordenantzaren aurka egindako mobilizazio bat.

EH Bilduk helegitea ipini dio
kale erabileraren ordenantzari

Koalizio subiranistak auzitegietara eraman du araudi
berria, "forman eta edukian akatsak" dituelakoan

E. H. ZORNOTZA

Zornotzako EH Bilduk helegitea
ipini dio Espazio Publikoaren eta
Kaleko Salmentaren Ordenantza-
ri. Euskadiko Auzitegi Nagusian
ipini du salaketa, araudiak "for-
marietaedukiariloturikoakatsak"
dituelakoan. Koalizioaren berbe-
tan, gabezia horiek nahikoa lira-
teke ordenantzaren prozesua
"hasieratik baliogabetzeko".
"Araudihorrek izango duen era-
ginariburuzko azterketak ez ditu,
edukiaridagokionez, legeak ezar-
tzen dituen baldintzak betetzen;
genero-eraginari buruzko txos-
tena eta aurrekontu-txosten tek-

nikoa ez zeuden hasieratik jaso-
ta, gure alegazioak aurkeztu
ondoren gehitu zituzten, horien
inguruko edozein emendakin
egiteko aukera ukatuz", azaldu
dute ohar baten bitartez.
Espazio Publikoaren eta Kaleko
Salmentaren Ordenantza iazko
martxoan sartu zen indarrean,
EAdJren eta PSE-EEren aldeko
botoekin; EH Bilduk eta Elkarre-
kin Podemosek kontra bozkatu
zuten. Herri mugimenduko era-
gile ugarik ere kritikatu zuten.
Auzitegiaren ebazpenak "luze" jo
dezakeelakoan, EH Bilduk kau-
telazko neurriak eskatuko ditu.

Aste honetan Berbha Parranda
hasi dute Elorrion, plazak beteta

Oihana Etxegibelek gidatzen du Elorrioko Udal
Bibliotekak sortutako Berba Parranda irakurketa kluba

A. M. ELORRIO

Elorrioko Udal Bibliotekak Ber-
ba Parranda irakurketa kluba
sortzeko apostua egin du ikas-
turte honetarako. Oihana Etxe-
gibelek gidatuta, Lehen Hezkun-
tzako 4. eta 5. mailetako gazteei
zuzenduta dago. Gainera, hasie-
ra arrakastatsua izan du, eskai-
nidiren plazak beteta ekin dio-
etajardunari. Guztira, hamahi-
ru neska-mutil animatu dira
bertan parte hartzera. Eguazte-
nean ipini zuten martxan, eta
Txangoan txiripaz komikia izan
zuten irakurgai. "Argitaratu

berriak zein betiko klasikoak
direnak ezagutaraztea eta edu-
kiak norberari sortu dizkion
inpresioak partekatzea da Ber-
ba Parrandaren helburua", azal-
du du Elorrioko Udalak ohar
baten bitartez.

Lehenengo saioan proposatu-
riko liburua irakurtzeko tartea
izango dute orain parte hartzai-
leek, bigarren saioa izan artean.
Ekimenean parte hartzen duten
gazteak eta Etxegibel berriro
batuko dira hilabete barru, ira-
kurritakoari buruz berba egin
eta hausnartzeko.

Abadino prest otsailaren
3ko San Blas azokarako

Aurtengo San Blas azokan 130 bat ekoizle eta 180 abelburu izango dira.
Udaleko kideek azaldu dute egitarau zabala antolatu dutela, eta herritarrei eta
herrira bertaratzen direnei "jai giro bikainaz gozatzeko" dei egin diete

Maialen Zuazubiskar ABADINO
Dagoeneko hasi dira herrigunea
atontzen, eta Abadifion ia dena
prest dago otsailaren 3an San
Blas azoka hartzeko. "Egun
handia astelehena izanik, jen-
de ugari batzea espero dugu,
eta jai giro bikainaz gozatzea
opa diogu Abadinora bertara-
tzen den pertsona orori", azal-
du dute udal iturriek.
Azokari dagokionez, gune
nagusia trinketeko aparkale-
kuaren inguruan egongo da,
urtero legez. Bertan, BBKren
laguntza jasotzen duen neka-
zaritza azoka egongo da. Aba-
difioko Udaletik jakinarazi dute
130 bat ekoizle batuko direla.
32 ogi eta gozogintza postu, 13
gazta postu, ortuarien 12, be-
deratzi ezti saltzaile eta zortzi
sagardo eta txakolin ekoizle,
besteak beste. Postu hauen
guztien artean, sari bi banatu-
ko dituzte: bata fruta eta ba-
razki posturik onenarentzat
izango da, eta bestea nekaza-

— e
Mikel Urrutia eta Edurne Maguregi.

ritza azokan ondoen apaindu-
tako postuak jasoko du.
Artisautza azokari dagokionez,
Txanporta plazan egongo da eta
26 postu egongo dira bertan.
Abeltzaintza azokako karpak
trinketaren atzeko aldean egon-

Aurrekontu parte hartzaileak
martxan dira Zaldibarren

Herritarrek otsailaren 3ra arteko epea dute proposamenak
egiteko. Udalak herri batzarrera deitu du otsailaren 25erako

Ekaitz Herrera ZALDIBAR

Zaldibarko Udalak aurrekontu
parte hartzaileak izango ditu
aurten ere, eta 20.000 euroko
zuzkidura prestatu du horreta-
rako. Herritarrek otsailaren 3ra
arte egin ahal izango dituzte
proposamenak udal bulegoetan,
udal liburutegian, eta baita uda-
laren web orrialdean ere. On-
doren, otsailaren 25ean, udalak
herri batzarra egingo du; bertan
erabakiko dituzte aurrekontu
orokorraren zati izatera igaroko
diren proiektuak. Udalak gogo-
ratu duenez, egin beharreko

proposamenak instituzioaren
eskumenekoak izan beharko
dira. Gai hauetakoak: hirigintza,
obrak eta zerbitzuak, berdinta-
suna, kultura, hezkuntza, eus-
kara, gazteria, gizarte ekintza,
ingurumena, osasuna eta herri-
tarren segurtasuna. Eneritz
Azpitarte alkateak ekarpenak
egitera deitu ditu herritarrak:
“Aurrekontu parte hartzaileek
herritarren kezkak eta propo-
samenak modu zuzenean jaso-
tzeko aukera eskaintzen digute.
Funtsezko tresna dira Zaldibar
hobetzeko.

go dira, eta landare gunea (aur-
ten zortzi postuk osatuko dute)
trinketeko aparkalekuan. Azke-
nik, nekazaritzako makineriaren
gunea Gaztafnodi parkean egon-
go da. Guztira, 13 erakusle
izango dira.

Skeletoon taldea, iazko Koba Live saioan.

Asgarth eta Moonshinerds
irailean Abadiion, Koba Live-n

Koba Live-ren aurtengo edizioak egun bakarra izango du
eta irailaren 20an izango da. Sarrerak eskuragarri daude

M.Z. ABADINO
Irailaren 20an Koba Live jaial-
diaren beste edizio bat egingo da
Abadinon, eta antolatzaileek ber-
tan izango diren beste talde biren
berri eman dute aste honetan.
Bata eskualdekoa da, Moonshi-
nerds talde durangarra. Bestea,
Asgarth talde gipuzkoarra da.
Antolatzaileek azaldu dutenez,
Moonshinerds eta Asgarth taldeen
baieztapenagaz Abadifnon anto-
latzen den jaialdiak euskal taldeen
presentzia izango du.

Talde bi hauek aurretik ira-
garritako nazioarteko beste bost
talde hauei batu zaizkie: Eclip-

se, Wolfheart, Suicidal Angels,
The Electric Alley eta Before
The Dawn. "Oraindino ez dugu
zarratu taldeen zerrenda, eta,
beraz, adi egon hurrengo kon-
firmazioei", gaineratu dute an-
tolatzaileek.

Sarrerak eskuragai

Bestalde, Koba Live jaialdia
egun bakarrekoa izango da
aurten, irailaren 20an, eta an-
tolatzaileek jakinarazi dute
sarrerak eskuragarri daudela
dagoeneko. Sarrerak koba-live.
com/eu/sarrerak webgunean
erosi daitezke.

'Ez esan’' galdera-erantzunen
jokoa martxan da berriro ere

Udal bulegoetan zein herriko taberna eta dendetan
daude lehiaketan parte hartzeko inprimakiak

lazko lehiaketako argazkia. BERBALAGUN

Maialen Zuazubiskar MALLABIA
Mallabiko hilerik hileko galde-
ra-erantzunen lehiaketa martxan
da berriro ere. Herritarrek he-
rrian zehar zabaldu diren bost
galderei erantzuteko aukera
izango dute urtarrilaren azken
egunera arte. Mallabiko Berba-
lagunek antolatzen duen lehia-
ketan parte hartu gura dutenek
udal lokaletan, herriko tabernan
zein dendetan dagoen galdetegia
bete beharko dute.

Bestalde, antolatzaileek ja-
kinarazi dute zozketa bi egon-
go direla lehiaketan parte
hartu eta galdera guztiak as-
matzen dituzten parte hartzai-
leen artean. Lehenengoan hi-
leko irabazlea aukeratuko dute,
eta bigarrenean lehenengo
saridunagaz batera finalera
pasatuko den beste kidea au-
keratuko dute.

Axpeko udaletxe zaharrean egindako komun berria.

Atxondoko Udalak komun berria
egin du Axpeko udaletxe zaharrean

Erabilera anitzeko gela dagoen solairuan dago.
Biltegiko espazio zati bat erabili dute komuna egiteko.

J.Derteano ATXONDO
Atxondoko Udalak komun berri
bat egin du Axpeko udaletxe
zaharrean, erabilera anitzeko
gela dagoen solairuan. Udalak
berregituratu egin du lehendik
han dagoen biltegiko espazioa
eta gune zati bat komun berria
egiteko erabili du, udalak bere
sare sozialetan jakinarazi duenez.
Erabilera anitzeko gela toki
erabilia da herritar askorentzat.
Izan ere, urtean zehar hainbat
ekitaldi egiten dute bertan. Adi-
bidez, udalaren eta bizilagunen
arteko auzo bilerak hantxe egi-

ten dituzte urtero. Horrez gai-
nera, erabilera anitzeko gune
horrek umeei zuzenduriko as-
kotariko ekintzak ere hartzen
ditu urtean zehar.

Zerbitzu berria

Komun berria herritarrei beste
zerbitzu bat eskaintzeko helbu-
ruz egin dute. "Komun berriagaz,
udalak herriko erabiltzaileei
eskaintzen dien zerbitzua eta
erosotasuna hobetu gura izan
ditu, Atxondoko biztanleen pre-
miekiko konpromisoa indartuz",
adierazi dute udal ordezkariek.

Maiariko ondareak euskaraz
ezagutzeko ibilbidea, hilaren 31n

Jon Arroitak gidatuko du Berbalagunek eta Gerediaga
elkarteak elkarlanean antolatutako ibilbidea

J.D MANARIA
Euskara eta ondarea uztartuta,
eta azkeneko Ondarearen Eu-
ropako Jardunaldietan Mafa-
rian egindako ibilbidea oinarri
hartuta, Berbalagunek eta Ge-
rediaga elkarteak beste irteera
bat antolatu dute elkarlanean.
Ibilbidea urtarrilaren 31n izan-
go da eta ordu bi inguruko
iraupena izango du: 16:00etatik
18:00etara. Jon Arroita izango
da gidaria.

Manariko plazatik irtenda,
Arrueta auzoan murgilduko
dira, eta Zallobentako eta As-

kondoko harrobiak ezagutuko
dituzte. Bere sasoian, Manariko
harrobiak ezagunak izan ziren
kalitate handiko marmola zute-
lako. Madrilgo Errege Jauregi-
ra ere eraman zuten marmol
ospetsu hori, XVIII. mendean
zehar. Horregaz batera, San Lo-
rentzo argi etxera eta Kaltzada
baserrira ere joango dira, bentak
izan duen garrantzia azaltzeko.

Antolatzaileek argitu dute au-
rretik izena ematea beharrezkoa
dela parte hartzeko. Izen ematea
639 400 786 telefonoko WhatsAp-
pean egin daiteke.

Atxondoko
jubilatuen
taberna berriro
lizitaziora

Hileko alokairua 50 eurora
jaitsi dute. Hamar egun
naturaleko epea dago
proposamenak aurkezteko

J.D. ATXONDO

Atxondoko Udalak beste ahale-
gin bat egingo du Apatako jubi-
latuen taberna zabaltzeko. Ho-
rrela, tabernaren kudeaketa
lizitatzeko prozesua hasi du
asteon, ohar batean azaldu due-
nez. Hileko alokairua 50 eurora
(BEZa barne) jaitsi du. Urtarri-
laren 22tik hasita, 10 egun na-
turaleko epea dago proposame-
nak aurkezteko. Lehiaketako
oinarriak eta baldintzak udale-
ko webguneko ‘Kontratatzailea-
ren Profila’ atalean jaso daitez-
ke. Esleipena urtebetekoa izan-
go da eta beste urte batez luza-
tzeko aukera dago.

Atxondoko jubilatuen taberna.

Izurtzan martxan da
euskararen erabilera
ezagutzeko inkesta

J.D. IZURTZA

Izurtzako Udalak euskararen
erabilera sustatzeko plangintza
bat diseinatzeko asmoa du. Bide
horretako lehenengo pausoa
diagnostikoa egitea da, herrita-
rren ikuspegia jasoaz. Horreta-
rako, hamar galderako galdete-
gia banatu du etxerik etxe.
Bertan, euskararen arloan he-
rrian dauden indarguneei eta
ahulguneei buruz galdetzen zaie
herritarrei, besteak beste. Gal-
detegia postontzian utzi daiteke,
urtarrilaren 29ra arte. Gura
duenak galdetegian ageri den
QR kodea erabili dezake galde-
rei erantzuteko. Ondoren, parte
hartze saio bat egongo da herri-
tarrekin.

Durango, euskal karabana

solidarioaren hiriburu

Euskal Autonomia Erkidegoko trailer guztiak udalerritik irtengo dira Tindufeko
kanpalekuetara. Aurretik, kanpaina solidarioa hasiko dute. Qinarrizko elikagaien
bilketa otsailaren 4tik 16ra egingo dute, Durangaldeko hainbat herritan

Ekaitz Herrera DURANGALDEA
"Saharako herriak inoiz baino
laguntza gehiago behar du".
Halantxik adierazi zuten joan
zen asteko prentsaurrekoan
euskal karabana solidarioaren
bultzatzaileek. Durangoko al-
kate Mireia Elkoroiribek, Rio
de Oro elkarteko arduradun
Mikel Del Arcok eta Euskadi-
ko Saharar Ordezkaritzako
zuzendariorde Fatma Labiadek
aurtengo kanpainako zehazta-
sunak eman zituzten Durango-
ko udaletxean.

Urtero legez, oinarrizko eli-
kagaiak bidaliko dituzte Euskal
Autonomia Erkidegotik Tin-
dufeko errefuxiatuen kanpale-
kuetara: aurreikuspenen ara-
bera, bost bat trailer bete eli-
kagai, eta baita anbulantzia
bat eta 4x4 ibilgailu bat ere.
Eta ibilgailu horiek guztiak
Durangotik irtengo dira, lehe-
nengoz; beraz, eskualdeko he-
rriburua izango da kanpainako
elkargune. Alkateak azaldu
zuen "ohore handia" dela uda-
lerria elkartasun egitasmoaren
abiapuntu izatea. Era berean,
udalerriak orain arte izandako

konpromisoa berretsi zuen.
Antolatzaileek ez dute irteera
data zehaztu oraindino, baina
martxo hasieran bidaliko di-
tuzte trailerrak. Edozelan ere,
Durangaldeko bilketa egutegia,
bai, argitu dute: eskualdeko
herritarrek otsailaren 4tik 16ra
bitartean eman ahal izango di-
tuzte dohaintzan sahararrentza-
ko elikagaiak, ikastetxeetan,
kiroldegietan zein supermerka-
tuetan. Antolatzaileek 100 tona
elikagai bidaltzeko aurreikuspe-
na egin dute.

"Herri sahararrak 50 urte da-
ramatza injustizia, erbestea,
tortura eta gerra sufritzen. Orain,
horri guzti horri osasun Kkri-
sialdi bat eta hondamendi na-
turalak batu zaizkio, iazko urrian
uholde handiak izan ziren-eta
han", adierazi zuen Mikel Del
Arcok. "Hori dela eta, momen-
tu honetan, elikagaien larrialdia
eta larrialdi humanitarioa bizi
dituzte Saharan", gaineratu zuen.
Fatma Labiadek ere azpimarra
egin zion horri, eta gaineratu
zuen laguntza solidariorik barik
herritarrek ezingo luketela au-
rrera egin.

Bertsio gaua Sahararen alde

Rio de Oro elkarteak Sahararen aldeko bertsioen lehiaketa gaua
antolatu du maiatzaren 17rako, Plateruenean, 20:00etatik
01:00etara. Lehiaketan 16 urtetik gorakoek parte hartu ahal
izango dute. Kontzertu bakoitzaren iraupena 15-20 minutukoa
izango da. Parte hartu dezaketen talde kopuru maximo bat
dagoenez, oholtzara igoko diren taldeak aurretik hautatuko
dituzte. Parte hartzearen baieztapena martxoaren 12an

ezagutaraziko dute.

Saria ez da edonolakoa: 500 euro. Eta, gainera, Sahararen
aldeko ekimenetan musikaren bitartez bakoitzak bere aletxoa
ipintzeko aukera izango du. Beraz, musika talde zein bakarlariek
aukera dute riodeorodurangohotmail.com helbidera idatzi eta
izena emateko. Hori bai, bertsionatu gura duten taldea aukeratu
beharko dute aurretik, eta martxoaren 5a baino lehenago izena
eman. Hortik aurrera, entseatzea izango da gakoa.

Karabana solidarioaren bultzatzaileak joan zen barikuko prentsaurrekoan.

PUBLIERREPORTAJEA

Orue: 20 urte baino gehiago Bizkaiko
bihotzean adinekoak zaintzen

IMQ Igurco Orue egoitza Zornotza eta Durango artean dago, Arratia haranetik
0S0 gertu, eta zainketa-arloan etengabe berritzea du bereizgarri

Rakel Llamosas
ZUZENDARIA
IMQ Igurco
Orue

IMQ Igurco Orue egoitzak
2002an ateak zabaldu zituene-
tik gaurdaino, Zornotzako,
Durangaldeko eta Arratia ha-
raneko ehunka adinekok egoi-
tzako profesionalen esku utzi
dute euren zainketa.

Egoitza pazienteen segurtasu-
nerako arriskuak kudeatzeko
sistema baten ziurtagiria lortu
zuen lehenengoa izan zen Eus-
kadin, 2018an.

Diziplina anitzeko talde espe-
zializatu bat arduratzen da zain-
ketez, medikuntza geriatriko eta
24 orduko erizaintzaren eskutik.
Lehenengo balorazio geriatrikoa
egin ondoren, Arreta eta Bizitza
Plan bat (pertsona ardatz duen
arreta) diseinatzen du adineko
bakoitzarentzat, pertsonaren
gaitasun funtzionalak eta kog-
nitiboak iraunaraztera bidera-
tutako ekintza zehatzen bidez.
Egun, teknologia berrien lagun-
tzaz, etxeko zainketa-planak ere
egiten ditu.

IMQ Igurco Orue egoitzako
profesionalak adituak dira sin-
drome geriatrikoei aurre egiten:
narriadura kognitiboa, mugie-
zintasuna, erorikoak, gernu-ihe-
sa eta hauskortasuna —men-
dekotasunaren aurreko aldia—.
Nutrizioa eta tratamendu far-

."_?.__.

IMQ Igurco Orue egoitzaren kanpoaldea.

makologikoak ere etengabe
ebaluatzen dira.

Egoitza-unitatea ez ezik, erre-
kuperazio funtzionalerako uni-
tate bat ere badu zentroak,
autonomia murrizketa puntua-
lak (hausturak, iktusa edo os-
pitaleratze luzeak, besteak bes-
te) izan dituzten pazienteen
eskura.

Egoitzako profesionalek na-
barmendu egiten dute adinekoek
eskualdeko komunitate-bizitzan

|

parte hartzen jarrai dezatela,
hainbat kultura-, gizarte-, erli-
jio- eta jolas-jardueretara ber-
tara daitezela, alegia.

Joan den urtearen amaieran,
eraberritzeko plan bat hasia
da, 2025ean zehar jarraituko
duena, egoitzako adinekoen
zaintza eta erosotasuna hobe-
tzeko asmoz; hala, instalazioak
berritu egingo dira eta banako
gelen kopurua handitu egingo
da, besteak beste.

Osasun sistemaren
egoera salatzeko deia

Otsailaren 1ean osasungintza publikoaren aldeko manifestazioak egingo dira
Arabako, Bizkaiko eta Gipuzkoako hiriburuetan. Durangaldeko pentsiodunek Bilbokora
joatera deitu dute. Manifestazioa 12:00etan irtengo da, Jesusen Bihotza plazatik

Ekaitz Herrera DURANGALDEA

Osasun arreta publikoak iaz izan-
dako bilakaera aztertu eta gero,
aurtengo zerumuga antzerakoa
izango dela uste dute Durangal-
deko pentsiodunek. Egoera "onar-
tezina" eta "kaotikoa" dela diote,
eta gertaturikoen zerrenda bat
aletu dute prentsaurrean: "Gure
herrietan ez da medikurik ego-
ten batzuetan; Gabonetan me-
dikuak falta izan dira Berrizen
eta Zaldibarren; Durangoko eta
Zornotzako Etengabeko Arreta
Guneak zarratuta egon dira ba-
tzuetan; kontsulta bat egitera-
koan, erizainak ipintzen dituz-
te mediku lanetan; pazienteek
48 ordu igarota jasotzen dute
medikuagaz egoteko hitzordua-
ren berri; eta kontsulten %45
telefonoz egiten dira". Osasun
sistema publikoa "etengabe hon-
datzen" dabilela eta, otsailaren
lean kalera irtengo dira protes-
tan. Durangaldeko pentsiodunek
Bilboko manifestaziora joatera
deitu dituzte herritarrak. Mo-

i

| /
JRANGALDEKD

PENT S IODUNAK
OSASUN ALDE

Durangaldeko pentsiodunek eguaztenean egin zuten agerraldia.

bilizazioa 12:00etan irtengo da,
Jesusen Bihotzetik. Era berean,
iaz eskualdeko hainbat udaletan
aurkezturiko mozioak aipatu di-
tuzte. Jakinarazi dutenez, eskariek
aurrera egin zuten Durangon,
Zaldibarren, Elorrion, Izurtzan,

it 1 R |

800 euro hatu zituzten errematan

Tradizioari eutsiz, Garain erremata egin zuten joan zen barikuan. Ardi-
esnez beteriko botilak, arrautzak, lukainkak, txorizoa... denerik irten zen
enkantera. Sortarik sorta eta preziorik prezio, 800 euro batzea lortu zuten.
Diruaren erdia parrokiarako erabiliko dute. Beste erdia Caritasi emango
diote dohaintzan.

Atxondon eta Iurretan. Zornotzan
ostera, ezezkoa gailendu zen.
Berrizen, Abadinon, Manarian
eta Garain ez dute mozioak aur-
keztea baztertu. Osasungintza
publikoa berma zedila eskatu
zuten adierazpenetan.

38.000 euro
Otxandioko lorategi eta
berdeguneak zaintzeko

A.Basauri OTXANDIO

Otxandioko Udalak kontratazio
prozedura bat gauzatu berri du
herriko berdeguneak, lorategiak
etahilerria prestatu eta zaintzeko
lanak betetzeko. Abadinoko Crisan
Garden lorezaintza eta ingurumen
enpresa arduratuko da lan horie-
taz, eta urtean 38.000 euroko au-
rrekontua izango du horretarako.
Halaxe jakinarazi dute udal or-
dezkariek.

Bestalde, otsailaren 6rako ba-
tzarrera deitu dute Otxandio 2030
Biziguraz Betie herri dinamikagaz
jarraitzeko. 18:30ean izango da,
kultur etxean. Iazko balantzea
egingo dute eta 2025eko proiektu
nagusiezeta herridinamikezjar-
dungo dute.

Martxa Askondo kalean hasiko da. ARTXIBOKO IRUDIA

Basatzan hizikleta martxa
solidarioa egingo dute lurretan

/Zaldai mendi taldeak 28 kilometroko ibilbidea prestatu
du. Dirua Angelman Sindromea elkarteari emango diote

A.Basauri [URRETA
Basatzan mendi bizikleta martxa
egingo dute Iurretan, zapatuan.
Zaldai Mendi taldeak zortziga-
rrenez antolatu du martxa soli-
darioa, eta baturiko dirua An-
gelman Durangaldea elkarteari
laguntzeko izango da. Askondon
ipini dute hitzordua, 10:00etan.
Zaldaik 28 kilometroko ibilbi-
dea prestatu du, Oiz mendiaren
magaletik. Izena eman gura
duenak kirolprobak.com atarian
egin dezake hori, 10 euro ordain-
duta. Egunean bertan ere egon-
go da aukera izena emateko,
09:00etatik 09:45era bitartean;

orduan, 13 euro izango dira.
Izena ematen duten lehenengo
150 pertsonek buff bat jasoko
dute opari.

Gallandara frontalekin
Bestalde, Gallandara mendi ir-
teera egiteko aukera egongo da
zapatuan. Ibilaldia 18:00etan
hasiko da eta frontalekin egingo
dute. Zaldai mendi taldekoek
azaldu dutenez, umeekin egiteko
moduko ibilbidea prestatu dute.
Gainera, txikienek ibilbide erdian
batzeko aukera izango dute, Lu-
kuarrietatik hasita. Ibilaldia
Askondon hasiko da.

BAKIXAKO JAI BATZORDEA

Giro ezin hohea Bakixako jaietan

Giro ederrean ospatu dituzte San Sebastian jaiak lurretako Bakixa auzoan.
Dantzariak, herri kirol erakustaldia, mus arineko txapelketa eta trikitilariek
girotutako bazkaria izan dituzte. Gainera, Danborrada Erraldoia egiteko
elkartu ziren zapatu gauez. Jaietako errifaren irabazlea Befiat Abasolo izan
da, antolatzaileek jakinarazi dutenez.

Aritz Aldalurrek eta Oihane Isasik
irabazi dute JAEDen autoa

Garain bizi den bikote durangarrak barikuan jaso zuen
Renault Clio Techno TCE9O markako autoa

J.D. DURANGALDEA

JAEDen zozketa solidarioko sari
nagusiak baditu jabeak: Aritz
Aldalur eta Oihane Isasi, Garain
bizi den bikote durangarra.
Joan zen barikuan jaso zituzten
Renault Clio Techno TCE90

markako autoaren giltzak,
Gaursako kontzesionarioan
egindako ekitaldian.
Zozketaren egunean bertan
jakin zuten eurak zirela ira-
bazleak. Honela gogoratu du
Oihane Isasik momentua. "Zor-

tzi urteko semeak zozketako
txartel bat zuen bere izenagaz,
aititak erregalatuta. 'Kotxea
tokatzen bazait, niri erosi Play
Station bat eta kotxea zuentzat',
esaten zigun. Broma horregaz
ibili ginen. Gero, etxera joan
eta lotara joan aurretik alabak
esan zidan: 'Ama, oraindino ez
ditugu txartelak begiratu'. Zen-
bakiak ANBOTOn begiratu,
eta autoaren zenbakia gurea
zela konturatu ginen. Sorpresa
itzela hartu genuen!", kontatu
du Isasik.

Aritz Aldalur ezkerrean.

DURANGALDEA ASTEON

Durangoko ludotekan izena emateko epea, zahalik

DURANGO Udal Ludoteka Intxaurrondoko instalazioetan izango da,
zapatuetan 17:00etatik 20:30era, eta domeketan 17:00etatik 20:00eta-
ra. Izena emateko epea urtarrilaren 29an amaituko da. Eskabideak
Intxaurrondoko eraikinean egin ahal izango dira, eta baita 946 030
030 telefonoan edo intxaurrondo@durango.eus helbidean ere.

Durango, Euskal Herriko arte martzialen epizentro

DURANGO Joan zen asteburuan, Durangoko Anboto-Wadokan gim-
nasioa arte martzialen epizentro bihurtu zen. Bertan, Munduko
Txapelketan izango den AIAMA Selekzioko kideak egon ziren eta
entrenamendu saio bereziak egin zituzten.

Horren aurretik, baina, Durangoko Udaleko kideek harrera egin
zieten udaletxean.

[ —
PODEMOS ABADINO

Podemosek zirkulu berri bat du Abadiiion

ABADINO Podemos Euskadik Abadifion militantez osaturiko zirkulu
berri bat sortu duela jakinarazi du. Bertatik azaldu dutenez, taldeko
gehienek "hainbat urtetako esperientzia" dute Durangaldeko zirkuluan.
"Herriko hainbat pertsona ilusioz eta lan egiteko gogoz elkartzea
lortu dugu", azaldu dute. Zirkuluko bozeramailea Alfonso Arroyo da,
feminismoaren arloa Josefa Sotelo Pepi-k kudeatuko du eta komu-
nikazio arloan Odei Olaso arituko da.

GUTUNAK

Idatzi zure gutuna eta bidali!

Zure gutuna helarazteko helbidea: Bixente Kapanaga 9 - lurreta
DATUOK BARIK EZ DA GUTUNIK ARGITARATUKO:
* |zen-abizenak e telefonoa e helbidea ® Nortasun Agiriaren zenbakia

Alderdi, elkarte edo taldeko iritziak kide baten izenean sinatuta eta ANBOTOren irizpideen
arabera zuzenduta publikatuko dira. Bidalitako testuak ezingo du 1.500 karaktere baino
gehiago izan (tarteak barne).

ﬁ POLITIKAN
"-l"- PAULE SANCHEZ
EAJ

Estilo
kontua

Aurrekontua erakundeetan izan
dezakegun tresna garrantzitsue-
netakoa da. Izan ere, finantza-ter-
minoetan jasotzen den urtebe-
teko ekintza-plan bat da, bertan
aurreikusten diren diru-sarrerak
eta betetzea espero diren helbu-
ruak, garatuko diren ekintzak
eta inbertsioak jasotzen dituena.

Durangoko Udalean abenduan
onartu genuen 2025erako izan-
go dugun bide-orria.

Gobernu taldeak zintzotasunez,
zuhurtziaz eta gardentasunez
landu zuen bere proposamena,
ekarpenak egiteko aukera ber-
matuz, adostasun zabalenarekin
onartua izateko etengabeko
bilaketan jardun zuen.

Oposizioak, hasieran nego-
ziatzeko asmoa agertu bazuen
ere, inolako azalpenik eman
gabe, azken orduan iritziz al-
datu eta proposamenari ezetz.
Adostutakoari uko egin eta
trikimailu, espazio eta bozgo-
railu guztiak erabiliz, zarata
ateratzea eta kalean ezinegona
sortzea besterik ez.

EAJn, kostata aurrera atera
den aurrekontuak adierazten
dituen baliabide mugatuekin,
identifikatutako premia eta
beharrak, modu eraginkor eta
bidezkoenean, kudeatzen eta
erantzuten ari gara, etorkizu-
na planifikatzeaz ahaztu barik.

Jeltzaleok orekaren bila lanean
jarraitzen dugu, betiere duran-
garren bizi-kalitatean positibo-
ki eragiteko eta berau hobetze-
ko helburu bakarrarekin.

Egiteko modua, estilo kontua.

anbotokideek dituzten

Eskuratu «

L

— abantaila guztiak —

30 euro ordainduta,
lortu abantaila hauek guztiak

Hileroko

zozketa bereziak

Teknologia-gailuak, jaki-otarreak,

Poltsikorako
abantailak

Deskontuak Durangaldeko
eta Euskal Herriko hainbat

ikuskizunetarako sarrerak eta askoz
gehiaga! 2024an, 200 anbotokidek
baino gehiagok jaso dute sari bat.

Deskontuak
Anbotoko
zerbitzuetan

Eskelak, iragarki sailkatuak,...

komertzio eta Euskoil gasolindegian.

Eta, gainera,
onura fiskalak

Errenta aitorpenean,

Anbotorena lehentasunezko
jarduera delako, %30eko hobaria.

Egin zaitez
Anbotokide:
946 816558 o EI

Deitu eta [m] =
eman izena!

Gaztelu-urrutia, Jonah Hauer-King eta Mary Elizabeth Winstead aktoreekin. erk

"Beti da momentu

|
egiteko"
Gaur helduko da Hego Euskal Herriko eta Espainiako zinemetara 'Rich Flu',

Galder Gaztelu-urrutiaren azken lana; pelikula honetarako, zinegileak Mary Elizabeth
Winstead, Rafe Spall, eta Lorraine Bracco aktoreekin lan egin du, besteak beste

Aritz Maldonado BILBO

Nahiko denbora tarte laburrean,
eta ia paraleloan, Galder Gazte-
lu-urrutia zine zuzendari aba-
difarrak pelikula bi egin ditu:
Rich Flu eta El hoyo 2. Lehenen-
goa euren kabuz egin dute, sortu
eta finantzatu, eta orain hainbat
herrialdetako banatzaileei saldu.
Bigarrena EIl Hoyo pelikula en-
tzutetsuaren jarraipena da, eta
Netflix plataforma erraldoiaren
babesa du. Bietan, baina, egiteko
modu antzerakoa eta estilo propioa
erakutsi ditu Gaztelu-urrutiak.
Fikzioaren bitartez, gaurkotasun
totala duten gaiak plazaratzeko
gaitasuna erakutsi du.

'Rich Flu'-k erditze gogorra izan
du. Gogotsu zaude estreinaldirako?
Kuriosoa da. Pandemiaren au-
rretik hasi ginen lan hau idazten.
Zorte handia dut, gidoilari talde
on bategaz lan egiten dudalako,
eta David Desola gidoilariari
munduko pertsonarik botere-
tsuenak hiltzeko gaitasuna zuen
birusa existitu zitekeela oku-
rritu zitzaion. Nik denbora
neraman alderantzizko migra-
zio prozesu bati buruzko isto-
rio bati bueltak ematen, ipa-
rraldean bizi den pertsona
pribilegiatu baten ikuspuntik
kontatua izango zena, hau da,
egoera normal batean jazarria

edo diskriminatua izango ez
zena. Ideia bi horiek batu, eta
Pedro Riverogaz elkartu ginen,;
Sam Steiner ingelesak azken
orraztua eman zion. Orduan,
2019an gidoia idazteari ekin
genion, eta, hain zuzen ere,
gidoiaren lehenengo tratamen-
dua konfinatu gintuzten egunean
erregistratu genuen. Idazten
joan ahala, errealitatean bizi-
tzen joan gara, eta horrek asko
zaildu zuen idazketa prozesua.
Pelikulak itzuli asko eman du.
Idazketa prozesu konplikatua
izan du; alde batetik, geruza
asko batzen duelako, eta, beste-
tik, gaur egungo gerra kultura-

lean oso delikatuak diren gaiak
jorratzen dituelako, eta horrek
ere baldintzatzen du zelan fun-
tzionatuko duen. Bestalde, fi-
nantziazioa ere oso konplikatua
zen, tamaina handiko proiektua
den neurrian. Ekoizpen aldetik
ere erronka bat izan da. Ho-
rrelako bidaia batek funtzio-
natzeko, ondo filmatu behar
da, eta, horretarako, diru asko
behar da. Ez da erraza hain-

"ASPIRAZIO
HANDIAGOA DUZU
AURREKONTU
HANDIAGOAGAZ"

GALDER
GAZTELU-URRUTIA
ZINEGILEA

beste diru batzea horrelako
pelikula arriskatu bat egiteko.
Orain, mundu osoko takilaren
erantzunaren menpe gaude.
Pelikula independentea da, guk
saltzen dugu herrialde eta mer-
katuetan. AEBak merkatu ga-
rrantzitsua dira, adibidez, eta
negoziaketetan ari gara orain;
Txinan ere zentsuraren eran-
tzunaren zain gaude, zelan
estreinatuko den jakiteko.
Independenteki eta Netflixen mo-
duko plataforma boteretsu bate-
gaz lan egin duzu denbora tarte
laburrean. Zelan orekatzen da
hori?

Egunduko buruko minekin.
Prozesu biak izan dira gogorrak,
bakoitza bere berezitasunekin,
baina hemen gaude. Biekin oso
harro nago, eta asko gustatu
zaizkit, baina gogorra izan da.
Rich Flu-tik El hoyo 2-ko fil-
maziora hiru hilabeteko tartea
baino ez nuen, eta, beraz, El
hoyo-ren bigarrena aurretik
prestatzen joan behar nintzen;
horrela, taldea beharrean hasi
zitekeen, lana aurreratzeko.
Gero, bataren muntaiak bes-
tearen filmatzeagaz bat egin
zuen, baina lantalde ona duda-
nez, konpondu gara.

'El hoyo' filmak sekulako arrakas-
ta izan zuen. lgarri duzu presiorik
ondorengo lanetan?

El hoyo filmak nazioarte maila-
ko arrakasta izugarria izan
zuen; beraz, horren ondoren,
kakaztu baino ezin da egin
(barrez). Ikusiko dugu epe lu-
zera zelan funtzionatzen duten
pelikula bi hauek. Dena dela,
oso lan konplexuak dira eta

ezin dira baloratu estreinaldi-
tik aste bira. Eztabaida kultu-
ralean bete-betean sartzen dira
eta horrek debatea sortzen du.
Ikusiko dugu zelan irteten di-
ren.
'Rich flu'-ra itzulita, puri-purian
dauden gai bi jorratzen dituzue.
Gaur egun, mezu atzerakoiek se-
kulako bozgorailua dute sare so-
zialen bitartez. Zelako garrantzia
du bestelako eztabaidak planteatzea
artearen bitartez?
Guk paradoxa sozialak atsegin
ditugu eta gure gai garrantzitsu
biak aberastasunaren banake-
ta eta pertsonen arteko
hartu-emanak dira;
zehatzago esateko,
behar ez ditugula
uste dugun pertso-
nekiko hartu-ema-
nak. Rich Flu eta El
hoyo filmek gai horiek
jorratzen dituzte. Aktualitate-
ko gaiak dira, baina orain ho-
gei urte eginez gero ere hala
litzateke; berdin bost urte ba-
rru. Hain zuzen ere, uste genuen
zailtasun eta atzerapenengaitik
berandu ibiliko ginela, eta,
hala ere, badirudi gurata edo
kalkulatuta egindako zeozer
izan dela. El hoyo filmagaz ere
antzeko zeozer pasatu zen; mo-
mentu egokian kaleratu genue-
la esan ziguten. Baina aretoe-
tan estreinatu genuenean ez
zuen arrakasta handiegirik
izan. Ondoren, Netflix bidez
eman zenean, bai. Beti da mo-
mentu ona aberastasunaren
banaketari buruz berba egite-
ko. Guk hausnarketa bat pro-
posatzen dugu, ez dugu eran-
tzunik eman gura; debatea
sustagu gura dugu.

Pelikula entretenigarriak

egin gura ditugu, ni ez naiz
zinera pelikula aspergarriak
ikustera joaten. Mezu sakonak
edo gaurkotasuna dutenak atse-
gin ditugu, baina mezua bidal-
tzea baino gehiago, mezuaz
berba egitea da gura duguna.
Presio gehiago igarriko zenuen,
baina aurrekontua handiagoa iza-
tea ere bai?
Hori betikoa da. Zenbat eta
gehiago eduki, orduan eta
gehiago gura duzu, eta horre-
la beti zaude itota. Langa nor-
berak ipintzen du gero. Lehen
pozik geunden aurrekontu
txikiagoekin, eta orain aurre-
kontu handiagoagaz aspirazio
handiagoa dugu. Baina beti
gaude borroka berdinagaz,
diru faltagaz.

"Burua askatzeak pertsona
askatzen laguntzen du"

IYYWGNPAN (urretako Oreka tabernan Inaki Izagirre 'Paste’-ren oleo lanak daude
ikusgai; Jon Irazabal 'Kata' historialariak hasi zuen ekimenari jarraipena eman gura
diote antolatzaileek; martxora bitartean egongo da 'Paste'-ren erakusketa

A. M. [URRETA

Inaki Izagirre 'Paste'-ren lan
aukeraketa bat ikusgai dago
Turretako Oreka tabernan. Olioa-
gaz eginiko hamar lanek osatzen
dute erakusketa, Izagirreren
lehenengoa bakarka. "Aurretik
erakusketa kolektibo batzuetan
parte hartu dut, baina hauxe da
nire lehenengoa. Orain artean
nahiko ezkutuan izan dut mar-
gozten dudala; jendeak jakitea
gura dut, baina, aldi berean,
beldurra ere ematen dit", esan
du Izagirrek.

Orekan bertako artisten lane-
kin erakusketak egiteko ideia
Jon Irazabal 'Kata' zenarena izan
zen. Erakusketegaz jarraitzea
Yomara Cresporen eta Patricia
Laisekaren ekimena izan da.
"Kata'-k ipini zuen martxan,
eta Yomarak eta biok jarraitzea
erabaki dugu; eskaintza kultu-
rala osatzen du, jendeak gus-
tuko ditu horrelako erakuske-
tak, eta artistei ere aukera
ematen die euren jarduna eta
lanak ezagutarazteko ", azaldu
du Laisekak.

MIEAwpes

IRaki Izagirre Bastero 'Paste'.

Izagirrek "betidanik" marraz-
tu izan du; hala ere, 2000. urte
inguruan hasi zen zaletasuna
"serioago" hartzen. "80ko eta
90eko hamarkadetan nire lana
kalean egoten zen; hormetan
eskegita egoten ziren pankar-

ta erraldoiak egiten nituen;
2000. urtean hasi nintzen se-
rioago hartzen, gaiari buruz
irakurtzen eta museoetara
joaten. Estudio 2 akademiako
Mikel Berrojalbizek asko la-
gundu dit", argitu du.

Kai Nakai. JULEN DE LA SERNA

Zornotza MusikagazFest
jaialdiaren agertoki izango da

Zapatuan, musikari gazteen lana sustatzeko
jaialdia egingo dute Zornotzan;13:00etan hasiko da

Aritz Maldonado ZORNOTZA

Kai Nakaik, Zilibito Records-ek,
Albina Stardust-ek eta Eztandap
zornotzarrek parte hartuko dute,
besteak beste, MusikagazFest
jaialdian. "Jaialdia euskal musi-
kari gazteen sorkuntza lana ba-
besteko eta sustatzeko helburua-
gaz jaio zen", azaldu du Musika
Bulegoko Ruth Manzanok. "Jaial-
di honegaz, musikari gazteei
profesionalizatzera bidean lagun-
du gura diegu", gaineratu du.
Gerediaga elkarteko Benat Gaz-
telurrutiak ere euskal artisten
lanak ikusgai egitearen garrantzia
azpimarratu du: "Gogoeta egin

behar dugu zer, zergaitik eta no-
rentzat programatzen den. Kul-
tura ez da aisialdia bakarrik".
Bestalde, Iratxe Aguilera 'Kai
Nakai'-k nabarmendu gura izan
du "aukera polita" dela talde be-
rriak ezagutarazteko: "Talde ha-
siberriek ez dute bide erraza
izaten, eta hau aukera polita da.
Doan da, gainera". Kontzertuak
13:00etan hasiko dira eta zenbait
gunetan egingo dituzte: Zelaieta-
ko kontzertu gelan, Amorebieta
IV frontoian eta Euskal Herria
plazan, esaterako. 14:30etik
16:00etara, pintxo pote berezia
eskainiko dute Urtza tabernan.

GAI LIBREAN

IGOR GALARZA INTXAUSTI KAZETARIA

Distopia distopikoa

Jarri arreta testu honetan. Ez da ingurua existitzen,
ez da paperaren edo mugikorraren alboan egon daite-
keen ezer existitzen. Orain, har ezazu minutu bat eta
hasi imajinatzen egoerarik distopikoena. Ados. Zer
imajinatu duzu? Niri betiko pelikulak etorri zaizkit
burura: Hirugarren Mundu Gerra, bonba atomikoak,
jendea etengabe hiltzen, eta munduaren apokalipsiaren
erdian, gu, ezer egin ezinda, atzera bueltarik barik.
Delako ‘blue monday’ edo astelehen urdina igaro
dugu asteon. Ez dut sinisten halako fenomenoetan,
baina nahiko deigarria da, termino hori AEBetako
lurretatik etorrita, munduaren ahotan dabilen pertso-
naia horrek AEBetako presidente kargua egun berean
hartu izana. Astelehenean fenomenoan sinisten hasi
nintzen. ‘Trump’. Voldemort esateari baino errespetu
handiagoa diot Trump esateari. Ukiezina bihurtu dela
dirudi, eta bere asmoak, haluzinogeno bat hartu ondo-

ren aipatu dituela badirudi ere, egia bihurtu daitezkeen
kezka erraztasunez sortzen du.

Ez dio ezer egingo Euskal Herriari, ez zuzenki behin-
tzat, baina AEBetan batutako irudiak (Elon Musk agur
nazia egiten eta politika estatubatuarra Trump, Musk
eta konpainia zilegitzen) Espainiako Estatura eta es-
tatuko politikako zein hedabideetako jendearekin pa-
ralelismoak egitera gakartza. Motos, Ana Rosa, Ferre-
ras, Josu Jon Imaz, De Miguel... kinkan jarri izan ditu
iritzi publikoak. Baina ai, futbolaren, La Revueltaren

"EGUNEROKO PLAZER
ETA GOGOBETETZE
TXIKIEKIN GURE ANIMOA
ALTXATZEN DUGU"

edota “herri txiki baten sortu nintzen” abesturik has-
ten den abestiaren gozamenarekin barrena lasai eta
garbi dugu. Barre batzuk egin ditzakezu La 1 ikusten,
Altuna partidak galtzen ikusi ETBlen, Gipuzkoako
Bertsolari Txapelketa ETB4n, eta gainera domekan
Izaki Gardenak ikustera joan zinen Amaraun Arte
Fabrikara. Ez zaude hain txarto, ala?

Eguneroko plazer eta gogobetetze txikiekin gure
animoa altxatzen dugu. Eta ez gara horren errudun
sentitu behar. Baina, hain zuzen, hasieran imajinatu
duzun distopia baino distopikoagoa ez al da, zerbait
egiten ari garela sinistea, eta indar handia eta denbo-
ra asko horretan inbertitu ondoren egoera gutxi asko
denaz konturatzea? Eta ez gara geldituko, herri txiki
honetan sortu ginenok badakigu zer den pauso fiimifioak
ematea. Baina aurrerazkoak izan daitezela eskatzen
diot urte berriari. Besterik ez.

AGENDA

ZINEMA

BERRIZ

BERRIZ Antzerkia

Arizona antzezlana ikusteko aukera
egongo da, asteburuan.Txalo
Produkzioak taldearen obra
honetan, Aitziber Garmendia eta
Jon Plazaola igoko dira oholtzara,
Esteban Roelek eta Kepa Errastik
zuzenduta.

Urtarrilak 26, domeka, Kultur
Etxean, 19:00etan

TXALO PRODUKZIOAK

BARIKUA 24

ATXONDO Emanaldia
Pomada banda.

Amillena Arrazolako Bentan,
20:30ean.

DURANGO Tailerra

Marrazki tailerra Usue Egiaren
eskutik. 5 urtetik gorako umeentzat.
Otamotzena Auzogunean,
17:30ean.

DURANGO Erakusketa

‘Nestor Basterretxea. Diseinatzaile
grafikoa eta ilustratzailea'
erakusketa.

Arte eta Historia Museoan,
otsailaren 2ra bitartean.

ELORRIO Antzerkia
'ltzulera’ (Dejabu).
Arriola antzokian, 20:00etan.

IURRETA Ekitaldia

Mendi Erronka 2024. Sari banaketa.
Zaldai mendi taldeak antolatutako
lurretako VIII. Mendi Astearen
barruan.

Askondoko aterpean, 19:00etan.

IURRETA Kontzertua
3 From Hell taldea.
Korta tabernan, 20:00etan.

MARNARIA Erakusketa
'Eskeletoak, Garezurrak eta
Masailezurrak'.

Hontza Museoan, abuztura
bitartean.

OTXANDIO Bertso afaria
Bertso afaria Ander Sarriugarte,
Naroa Jaio eta Maddi Agirrerekin.
Gaztetxean, 21:30ean.

ZALDIBAR Ipuin kontalaria
'Haitz eta bere lagun munstroa'.
Liburutegian, 17:00etan eta
17:30ean.

ZORNOTZA Antzerkia
'El patio de las moreras' (Vaiven).
Zornotza Aretoan, 20:00etan.

ZORNOTZA Erakusketa
‘Essaouira: Haize Uria" argazki
erakusketa (Iban Gorriti).
Zelaieta zentroko erakusketa
gunean, urtarrilaren 31ra arte.

ZAPATUA 25

BERRIZ Ipuinak

'Itsaso. Ozeano barrenera bidaia'
(Leire Catala ipuin kontalaria).
Kultur Etxean, 12:15ean.

IURRETA Bizikleta irteera
Debara bizikleta irteera.
lurretan, 10:00etan.

IURRETA Bizikleta Martxa
Basatzan VIIl. Mendi Bizikleta Martxa.
Askondoko aterpetik, 10:00etan.

IURRETA Mendi ibilbidea
Gallandara irteera frontalekin.
Umeekin egiteko moduko ibilbidea.
Askondoko aterpetik, 18:00etan.

IURRETA Kontzertua
Slow Times Blues Band.
Korta tabernan, 19:30ean.

ZALDIBAR Musika
Dj Maratoia.
Gaztetxean, 22:00etan hasita.

ZORNOTZA Kontzertua

Musikagaz Fest Euskal Musika
Sortzaile Gazteen Jaialdia: Narru eta
Lagunak + Naz Taldie + Dj Kene +
Eztandap + Heriotz + Zilibito
Records + Aria + Mirari + Ziraun+
Kai Na Kai + Albina Stardust
Zornotzako hainbat gunetan,
13:00etatik 00:30era.

DOMEKA 26

BERRIZ Antonio Deunaren Jaiak
Haurkuna iraunkortasunerako
tailerrak (5-11 urte). BBK Fundazioa.
Olakueta plazan, 11:30ean.

DURANGO Antzerkia
'Atearen bestaldean' (Hika Teatroa).
San Agustin kulturgunean, 18:00etan.

DURANGO Aurkezpena
Azken Berbak fanzinaren
aurkezpena eta irakurraldia.
Intxaurre herriko tabernan,
13:00ean.

IURRETA Bizikleta irteera
Dimara bizikleta irteera.
lurretan, 10:00etan.

ELORRIO Ikuskizuna
‘Sator kontuetan' (Eleder magoa).
Arriola antzokian, 17:00etan.

MARTITZENA 28

DURANGO Bisita Gidatua
‘Nestor Basterretxea. Diseinatzaile
grafikoa eta ilustratzailea'
erakusketaren bisita gidatua.

Arte eta Historia Museoan,
19:00etan (euskaraz).

EGUAZTENA 29

ABADINO Deialdia

San Blas bezperan 'Kandeleridxo'
abesteko entsegua.
Probalekuan, 19:00etan.

DURANGO Ardo kata
Basterretxeak diseinatutako
ardo-etiketak dituzten ardoen kata,
Bodegas Domingo de Berzal-en
eskutik (Plazak bete dira. Itxaron-
zerrendan izena emateko, 94 603
00 20 telefono zenbakira deitu
daiteke).

Arte eta Historia Museoan,
18:30ean.

BARIKUA 31

ABADIfI0 Kontzertua

Jhonny Rocks.

Zelaietako Jubilatuen tabernan,
22:00etan.

DURANGO Berbaldia
'Erresilientzia eta motibazioa'
(Hizlaria: Ibon Oregi).
Otamotzena Auzogunean,
18:00etan.

ELORRIO Kontzertua
Sara Zozaya + Blof.
Ateneoan, 22:30ean.

IURRETA Ipuin kontalaria

'Taxia paradisura' (Mireia Delgado).
4 urtetik gorako umeei zuzenduta.
Esker Oneko Jardunaldi Literarioak.
Bibliotekan, 18:00etan.

KULTUR ETXEA

Eguaztena 29: 18:30.

DURANGO

ZUGAZA ZINEMA

Mala Influencia

Barikua 24: 18:00, 20:30.
Zapatua 25: 19:30, 21:30.
Domeka 26: 19:30.
Astelehena 27: 18:00, 20:15.
Martitzena 28: 18:00, 20:15.

La fiebre de los ricos
Barikua 24: 18:00, 20:30.
Zapatua 25: 19:30, 21:30.
Domeka 26: 19:30.
Astelehena 27: 18:00, 20:15.
Martitzena 28: 18:00, 20:15.
Eguaztena 29: 19:00.

Itoiz, udako sesioak
Barikua 24: 18:00, 20:30.
Zapatua 25: 19:30, 21:30.
Domeka 26: 19:30.
Astelehena 27: 18:00, 20:15.
Martitzena 28: 18:00, 20:15.
Eguaztena 29: 19:00.

Flow. Un mundo que salvar
Zapatua 25: 17:15.
Domeka 26: 17:15.

Domeka 26: 17:15.

Mufasa
Zapatua 25: 17:00.
Domeka 26: 17:00.

Il Trovatore
Eguaztena 29: 19:00.

ELORRIO

ARRIOLA ANTZOKIA

A Real Pain

Zapatua 25: 20:00.
Domeka 26: 20:00.
Astelehena 27: 20:00.

ZORNOTZA
ZORNOTZA ARETOA

Las vidas de Sing Sing
Zapatua 25: 20:00.
Domeka 26: 20:00.
Astelehena 27: 20:15.

Klara eta hazi magikoen
misterioa

Zapatua 25: 17:00.
Domeka 26: 17:00.

Un sol radiante (JBGA)
Martitzena 28: 19:00.

IURRETA Ahozko narrazioa
'Taxia paradisura' (Mireia Delgado),
helduentzako ahozko narrazioa.
Esker Oneko Jardunaldi Literarioak.
Bibliotekan, 19:00etan.

MARNARIA Bisita Gidatua
'Harrobiak, bideak eta bentak' bisita
gidatua, Berbalagunen eskutik.
Plazan, 16:00etan.

ZORNOTZA Dantza

'‘Arima’ (Berriketan) dantza eta
flamenko ikuskizuna.
Zornotza Aretoan, 20:00etan.

Joseba Derteano DURANGO

Xabier Arroitajauregi harrobia
motor duen saskibaloi klub ba-
teko adierazlerik onena da. Za-
letasuna Kklubeko jokalari izan-
dako gurasoengandik jaso zuen,
umetatik Tabirakoren iturritik
edan du eta talde boteretsuagoe-
tara joateko eskaintzei uko egin
die. Ez da damutzen, Tabirakok
saskibaloiagaz bilatzen duen
guztia eskaintzen dio eta. Gai-
nera, urte gozoak bizitzen dabil.
Azken lau urteetan, taldeak
birritan lortu du Espainiako
Hirugarren FEB mailara igotzea.
Aurten maila horretantxe da-
biltza. Mailari eustea oso gatx
dute, hamahiru partidutik ba-
karra irabazita.

Hirugarren FEB mailan aritzea sari
bat da harrobia oinarri duen klu-
barentzat, baina porrotekin kosta
egiten da gozatzea?

Esango nuke gozatzen gabiltza-
la. Jakina, gehiago gozatuko
genuke partiduak irabazita,
baina ez gabiltza txarto pasatzen.
Zarautzen kontrako partidua
kenduta, beste denetan ondo
lehiatu gara eta ez dugu asko-
gaitik galdu. Lehiakor sentitzen
gara eta edozein partidu irabaz-
teko kapaz garela uste dut.
Zerk huts egin du orain arte?
Horrelako kategorietan, bost
minutuko itzalaldiak ordaindu
egiten dira: edo ez dugula ondo
defendatu edo ez diogula saski-
ratze erritmoari eutsi. Kontu-
ratu orduko aurkariek abantai-
la hartzen dute. Horixe gertatu
zaigu partidu askotan.
Zeintzuk dira liga amaitu arteko
helburuak?

Badakigu mailari eustea oso
gatx dela. Bigarren itzulian par-
tidu asko irabazi beharko geni-
tuzke, eta lehenengo itzulian
bakarra irabazi dugu. Partidurik
partidu ondo lehiatzea izango
da helburua, eta, irabazten ba-
dugu, ba hobeto!

Denbora gutxian birritan igo zare-
te Hirugarren FEB mailara. Zelan
esplikatzen da arrakasta hori?
Hainbat faktorek bat egin dute-
la esango nuke. Esaterako, be-
launaldi desberdinetako jokala-
ri on asko irten dira azken ur-
teetan. Talde gaztea gara. Ni
taldeko bigarren jokalaririk
beteranoena naiz, 28 urtegaz.
Aurten juniorretatik talde nagu-
sirako saltoa eman duten lau
jokalari ditugu. 19 urte dituzte
oraindino eta ibilbide osoa au-
rretik. Taldeak itxura ona du eta
urteetako taldea dugula uste dut.

"Lagunekin

jokatzeak ez du
preziorik. Etxea
dut Tabirako"

XABIER ARROITAJAUREGI ELGUEA SASKIBALOI JOKALARIA (1997, DURANGO)
Tabirako Baqué gizonen taldea garai gozoa bizitzen dabil azken urteetan Xabi
Arroitajauregi lako jokalarien gidaritzapean. Taldeko jokalaririk erabakigarrienetarikoa da

.

Xabi Arroitajauregi, astelehenean, Landako Kiroldegiko entrenamenduan.

laz Hirugarren FEB mailako MVPa
[jokalaririk baliotsuena] izan zinen
jardunaldi batean. 4/5 hirukoetan,
8/13 biko jaurtiketetan, 10/10 jaur-
tiketa libreetan, bost errebote eta
lau asistentzia. Guztira, 46ko ba-
lorazioa. Zure ibilbideko partidurik
onena izan zen?

Seguruenik bai, nire ibilbideko
onena. Horrelako partiduak bost
urterik behin irteten dira, asko
jota. Egun horretan dena ondo
irten zitzaidan: jaurtiketak, de-
fentsa... Hala ere, partiduak
zapore gazi-gozoa utzi zidan,
galdu egin genuelako. Partidu
hori irabazi bagenu, mailari
eusteko pauso inportantea eman-
g0 genuen.

Lorpen pertsonal gehiago ere ba-
dituzu: Euskadiko Lehen Nazional
mailako jokalaririk onenaren eta
Bizkaiko jokalaririk onenaren sariak.
Lorpen guztietatik zeinek egiten
dizu ilusiorik handiena?

Denek egiten didate ilusioa, ez
nuke bat bestearen gainetik na-
barmenduko. Jokalaririk one-
narena denboraldi oso bati
egindako errekonozimendua da
eta poza ematen du. MVParenak
ere ilusio handia egin zidan,
duen hedaduragaitik.

"EZ NAIZ JOKALARIRIK
ERABAKIGARRIENA
SENTITZEN; GURA
NUKE TALDEKIDEEN
KONSTANTZIA IZAN"

Zelan daramazu taldeko jokalaririk
erabakigarriena izatearen zigilua?
Ez naiz taldeko jokalaririk era-
bakigarriena sentitzen. Badakit
partidu batzuetan ni izaten nai-
zela punturik gehien sartzen
duena, baina taldean ni baino
askoz ere konstanteagoak diren
jokalariak daudela uste dut, bai
erasoan bai defentsan. Hau da,
partidu on bat dudanean alderik
handiena markatu dezakeen
jokalaria izan naiteke, baina
beste batzuetan... hobe aulkian
geratu izan banintz! Horrelako
partiduren bat ere gogoratzen
dut. Gura nuke taldekide batzuen
konstantzia neuretzat. Taldearen
errendimendurako jokalari
garrantzitsuak dira.

Izan duzu eskaintzarik talde in-
dartsuagoetara joateko? Horrela
bada, zergaitik erabaki duzu Ta-
birakon geratzea?

Bai, eskaintzak izan ditut,
baina ez nik bakarrik. Maila
galdu dugunetan, taldeko hi-
ru-lau jokalarik horrelako
eskaintzak izan ditugu, baina
nahiago izan dugu etxeko tal-
dean elkarregaz jokatzen ja-
rraitzea. Gure artean dugun
konfiantzagaz erosoago senti-
tzen gara kantxan. Lagunekin
jokatzeak ez du preziorik. Tal-
dekide askogaz 16 urtetatik
batera nabil. Etxea dut Tabi-
rako. Azkenean, partiduak,
entrenamenduak eta gainera-
koak kontuan hartuta, fami-
liako jende asko baino gehia-
go ikusten ditut! (barrez).

28 urte dituzu. Zeure burua urte
askoan ikusten duzu saskibaloian?
Ez dakit seguru. 28 urte egin
ditut oraintsu eta beste pare
bat denboralditan jarraituko
dudala esango nuke. Oraingoz,
behintzat, 30 urtera arte jarrai-
tzea da buruan darabildan epea.
Baina, tira, momentua heltzean
ez dakit zer erabaki hartuko
dudan. Unea hurreratu ahala
joango naiz pentsatzen.

30 urtegaz fisikoki sasoi betean
egongo zara oraindino.

Ez pentsa, fisikoki ere urteak
igartzen ditut dagoeneko!
Badago erretiratu aurretik Tabira-
kogaz lortu gura zenukeen lorpe-
nik?

Aurten seguruenik Euskadiko
Lehen Nazionalera jaitsiko
garenez, desio hauxe dut: da-
torren urtean berriro mailaz
igotzea, eta, posible bada, ka-
tegoria horri eustea, urtero
gora eta behera ez ibiltzeko
igogailu batean lez.

Nazioarteko txapeldunak
Zornotzan, Boxeo Egunean

Europako txapelketa irabazitako Oier Ibarretxe galdakoztarra eta WAKO
erakundeko munduko txapeldun izandako Enrique Kakulov valentziarra boxeolariek
parte hartuko dute zapatuan Ixerbekoa kiroldegian egingo den boxeo jaialdian

J.Derteano ZORNOTZA

Zornotza Royal Boxing Team
eta Lions Fight klubek hainbat
borrokaldi izango duen Boxeo
Eguna antolatu dute zapaturako.
Zornotzako Ixerbekoa kiroldegian
izango da, 19:00etan hasita.

Guztira, hamabi borrokaldi
izango dira. Tartean, nazioarte
mailan lorpen garrantzitsuak
lorturiko boxeolari bi daude:
Oier Ibarretxe eta Enrique Ka-
kulov. Ibarretxe galdakoztarrak
kontuan hartzeko moduko pal-
maresa du 21 urtegaz. 2023an
Europako Boxeo Txapelketa
irabazi zuen 22 urtez azpiko
mailan, 63,5 kilora arteko pisuan,
eta iaz Parisko Joko Olinpikoe-
tan parte hartu zuen. Zornotza-
ko hitzorduan bere palmaresari
beste garaipen bat gehitzen
ahaleginduko da, Erick da Silva
boxeolariaren aurka.

Enrique Kakulov valentziarra
ere ez da edonor. WAKO era-
kundeko munduko txapelduna
izanikoa da, eta boxeoan hainbat

Oier Ibarretxe, Europako txapelketa irabazi zuen borrokaldian. @oiga.Box

bider irabazi du Espainiako
Txapelketa 63 kilora arteko pi-
suan. Kakulov Unai Aizpun
nafarraren kontra borrokatuko
da Zornotzan.

Zornotzako zortzi boxeolari-
ren borrokaldiak ikusteko au-

kera ere izango da zapatuan.
Horrez gainera, emakumeen
boxeoak azken urteetan izan-
dako hazkundearen erakusga-
rri, Natalia Ruiz eta Rakel
Casas boxeolarien arteko bo-
rrokaldia ere antolatu dute.

Anbotopeko-
Zalduak derbia
jokatuko dute
Durangon

Durangarrek
sei garaipen daramatzate
segidan. Zaldibartarrek
behetik irten gura dute

J.D. DURANGO

Bizkaiko Lehen Erregionalean
dabiltzan Anbotopeko eta Alki-
zabal Zaldua taldeek derbia jo-
katuko dute zapatuan, 16:00etan,
Durangoko Tabira kiroldegian.
Durangoko taldeak sei garaipen
daramatza segidan; hain zuzen
ere, iazko azaroan Matienako
Zezenak taldearen kontrako
derbia irabazi zuenetik honako
guztiak irabazi ditu. Une hone-
tan, hirugarren postuan dago
sailkapenean. Alkizabal Zalduak
taldeak, ostera, beheko postue-
tatik urrundu gura du derbia
irabazi eta denboraldiko seiga-
rren garaipena eskuratuta.

Anbotopeko-Matiena derbia. L.ITURRIOZ

Goreti Banrutieta
ermmugbilaria
World Seriesa
lehiatzen dabil

DRTko
errugbilariak estreinaldia
du Espainiako errugbi
selekzioko nagusiekin

ol i okl

Goreti Barrutieta. bRt

J.D. DURANGO

Durango Rugby Taldeko Goreti
Barrutieta Espainiako errugbi
selekzioko talde nagusiagaz
lehiatzeko hautatuen artean
dago, bere ibilbidean lehenengoz.
Egunotan Australiako Perth
hirian da, Errugbi 7ko World
Series txapelketako hirugarren
ekitaldian parte hartzeko.

17 urteko durangarra, Uri Ba-
rrutieta DRTKo jokalari ohiaren
ahizpa gaztea, oso maila ona
erakutsitako jokalaria da Espai-
niako beheko kategorietan. Iaz-
ko uztailean Europako txapel-
dunorde geratu zen 18 urtez
azpiko taldeagaz.

—

== _JOKALDIA

INAKI 1ZA ZARAZUA PILOTARI OHIA

Jeseus, Albitsu!

Azken tantoa egin orduko erabaki nuen berari buruz
idatziko nuela. Baziren nahikoa motibo beste batzuei
buruz ere hitz egiteko, baina berak partidu ia perfektua
jokatuta irabazi berri zuen. Jardunaldi berean beste
batzuek ere partidu ia borobila egin zuten, baina bera
aspaldian ikusi ez dugun mailan jokatzen ari da azken
asteotan. Egia da badela besteren bat ere txapelketan
bere jokorik onena berreskuratu duena, baina berari
karifio berezia diot. Bera da-eta.

Geure lagunartean sarritan erabiltzen dugu “Jeseus,
Albitsu!” esapidea. Hala ere, joan den igandera arte
denbora dezente neraman originala entzun gabe. 20-
15ean Euzkitzek “Jeseus!” batekin erantzun zion Jon
Anderren pilotakada bati. Poza eman zidan. Izan ere,
jatorrizkoak zirrara handiagoa eragin ohi du imitazioak
baino. Eta jatorrizkoa, geuretzat behintzat, Xabierrena
eta Jon Anderrena da.

Ataundarraren figura ez da nolanahikoa. Uztailean
15 urte beteko ditu profesionaletan. Horietatik 13 lehen
mailan. Eta, gainera, gehien-gehienak enpresako erre-
ferentziazko atzelari lanetan pasatu ditu. Hala ere,
inoiz ez diogu merezi duen besteko garrantzia emango,
ez da-eta karismadun pertsona. Are gehiago, odol gu-

'120-15EAN EUZKITZEK
'JESEUS!' BATEKIN
ERANTZUN ZION JON
ANDERREN PILOTAKADA
BATI. POZA EMAN ZIDAN"

txikoa dela ere entzun izan dut inoiz. Gutxi transmi-
titzen duela. Baina odolik gabe ezinezkoa da Jon
Anderren ibilbidea egitea. Bide batez, onar dezadan,
odolgabeak atsegin ohi ditudala. Protesta gutxitan,
baina, behar denean, neurrizkoak egiten dituztenak.
Elkarrizketetan natural eta xume hitz egiten dutenak,
tonu neutro eta gatzgabean. Inoiz, etsipenak eraginda,
pilota harrika jaurti eta, berehala, lotsazko keinu
batez burua makurtzen dutenak. Gutxien transmititzen
duten horiek transmititzen didatela niri gehien, alegia.
Baita greba batean lehen lerroko bigarren planoan
kokatzen direnak ere.

Txapelik garrantzitsuena ez delako buruan janzten,
pilotazale gehienok pozten gara, neurri batean, Al-
bisuren arrakastarekin, eta sufritu egiten dugu haren
porrota. Bera izate hutsagatik. Beti apal. Beti jator.
Beti eredu. Beti Albisu.

KOMIKI TIRA unai gazTeLumeND!

ME

GUARDIAKO BOTIKAK

ZORION AGURRAK

URTARRILAK
09:00-09:00

4, BARIKUA

Sarria, Sasikoa 17 - Durango

Gutierrez, Txiki Otaegi 3 - Zornotza

URTARRILAK
09:00-09:00

, ZAPATUA

Unamunzaga, Muruetatorre 2C - Durango

Ruiz, El Alto-Bide Zahar 14 - Zornotza
URTARRILAK

09:00-09:00

b, DOMEKA

Campillo, Montevideo etorb. 24 - Durango
Ruiz, El Alto-Bide Zahar 14 - Zornotza

URTARRILAK
09:00-09:00

, ASTELEHENA

Navarro, Artekalea 6 - Durango
Ruiz, El Alto-Bide Zahar 14 - Zornotza

URTARRILAK
09:00-09:00

O, MARTITZENA

Etxebarria, Montevideo etorb. 2. - Durango
Ruiz, El Alto-Bide Zahar 14 - Zornotza

URTARRILAK
09:00-09:00

Y, EGUAZTENA

Bazan, Uribarri 5 - Durango
Ruiz, El Alto-Bide Zahar 14 - Zornotza

URTARRILAK
09:00-09:00

U, EGUENA

De Diego, Intxaurrondo 22. - Durango
Ruiz, El Alto-Bide Zahar 14 - Zornotza

24 orduz zabalik dauden farmaziak dauden zerrendan.

22:00 arte zabalik daudenak ere ikusteko: www.anboto.org/botikak

Laida Etxebarria

Urtarrilaren 24an, 8 urte. Zorionak,
maitia! 8 urte jada! Bizipoz horrekin
jarrai dezazula espero dogu.
Besarkada handi bat familia osoaren
partez. Maite zaitugu!

Uxue Segurola

Urtarrilaren 25ean, 10 urte. Zorionak,
Uxue! 10. buelta emon deutsazu
eguzkiari, eta gu zure ondoan zurekin
disfrutatzen. Neska handia eta
zoragarria zara. Asko maite zaitugu!

Benat

Urtarrilaren 27an, 10 urte. Urtarrilaren
27an Befiatek 10 urte egiten ditu.
Zaldibarko familiak musu erraldoi bat
bidaltzen diogu. Ondo pasa, mutil
handi! Maite zaitugu eta gora Alaves.

GOZATU GOZOTEGIA
1,0 T EG .
° ‘g Ermodo, 11 DURANGO
Tel.: 946 201 663
w@ gozatudurango@gmail.com

> ® 661401400
(o) .

Yy an © @ Gozatu Gozotegia

gozatugozotegia

Urte askotarako!

Zorionak Irati eta Intza (1006.alea)! Hamabostean behin
Z0tz egiten dugun tarta zuri egokitu zaizu. Oparia eskuratzeko
txartela gura duzunean jaso dezakezu lurretako gure

Posta elektronikoa

Mezua bidali zorionagurrak@
anboto.org helbidera, eta idatzi:
izen-abizenak, herria, urteguna
eta gura duzun testua.

Zoriondu itzazu lagunak eta
senitartekoak; hiru bide dituzu:

Internet

Anboto.org-en erabiltzailea
sortu eta Anboto.org/
Zzorionagurrak helbidean sartu
zorion agurra.

Urtebetetze egunean bertan
argitaratuko da webgunean eta
barikuan Anboto paperean.

Ordezkaritzak

Etorrri zaitez Anbotoren
ordezkaritzara edo deitu
946 232 523 telefonora.

EGURALDIAREN IRAGARPENA

Zapatua, 25

Domeka, 26

Smurfit Westrock

Central Fomesial

*55 urte

EVSKADIKD
PIMUDIAK
IAINTIEN

Smurfit Westrock

Mervion

Andramari Zornotzako
Ikastola: urrun iristeko, gertu

Gertu gaude Andramari ikasto-
lan, hurbil eta prest. Hezkuntza
komunitate aktiboa da ikasto
lakoa, parte hartzailea. Euskal
curriculumean oinarritutako
eta pertsonen garapenean ar-
daztutako hezkuntza ereduak
gidatzen du ikastolaren jarduna
eta komunitatea proiektu horren
parte egin nahi du. Herritik
sortutako proiektua da ikasto-
larena, eta herriarentzat ari da
lanean, eredu kooperatiboa ga-
ratuz, bai antolaketan eta baita
lantzen duen balio sisteman ere.

Profesional talde esperientzia-
dunak dihardu Andramari Zor-
notzako ikastolan. Haur eta
gazteak beren garapen eta ibil-
bidearen protagonista izanik,
irakasleak prozesu horretan
bidelagun dira ikas-etapa guz-
tietan, ikasle bakoitzak behar
dituen baliabideak eskainiz.
Irakasleek pedagogia aktiboak
erabiltzen dituzte, pertsonaren
garapen integrala, osoa eta ore-
katua ahalbidetzeko. Ikasleak
ikastolan egiten duen ibilbide
osoan zehar laguntza departa-
mentuaren eta bizikidetza proiek-
tu sendo baten babesean aritu
ahal izango du.

Pertsonak etorkizunerako
prestatzen

Ikasleak etorkizunerako pres-
tatzea da Andramari Zornotzako
ikastolaren jardunaren arrazoia.

Euskal Herriko ikastolek sortu-
tako hezkuntza markoaren baitan,
barne sendotasuna duten pertso-

na euskaldunak, eraldatzaileak,
erabakitzaile-ekintzaileak eta
kooperatiboak heztea dugu ipar.

i
i " "

Ikasturte honetan abiatutako
Jardunaldi Pedagogikoetan,
ikastolako familia eta profesio-
nalek zein interesa izan duten
herritarrek bereizgarri horietan
sakontzen hasteko aukera izan
dute adituen hitzaldien bidez.
Jardunaldi Pedagogikoen lehen
edizioan Amaia Ayerra psiko-
pedagogo eta Ikastolen Elkar-
teko kideak pertsonen garape-
nean emozioen lanketak duen
garrantzia izan zituen aztergai
bere hitzaldian. Lanketa horrek
ikastolen hezkuntza proiektue-
tan izan beharreko norabidea-
ren gaineko hausnarketa egin
zuen Ayerrak. Jardunaldien
bigarren egunean Kike Amo-

narriz soziolinguistak ikastolak
euskaldun kontziente, konpe-
tente eta koherenteak sortzeko
duen eginkizuna izan zuen go-
goetagai. Hezkuntza arloan
ditugun erronkei buruzko jar-
dunaldiek hurrengo urteetan
ere jarraipena izango dute.

Otik 18 urtera, hezkuntza
proiektu integrala
Metodologia berritzaileak apli-
katzen ditugu ikastolan, Haur
Hezkuntzatik hasita. Ikasle
bakoitzak berezkoak dituen
gaitasunak garatzeko testuin-
guru aproposa eskaintzea da
gure proiektuaren oinarria.
Txikienen artean esperimenta-
zioaren bidez ikasleen jakin-mi-
na sustatzen dugu. Ondorengo
etapetan ikasleek ikasitakoa
egoera errealetan aplikatzeko
gaitasuna eskuratzen dute, ba-
karrik nahiz talde lanean. Eten-
gabeko berrikuntzaren bidez
behar eta erronka berrietara
egokitzen ari da ikastola.
Sukalde propioa duen jantoki
zerbitzua, zaintza eta garraio
zerbitzuak, eskolaz kanpoko
ekintzak eta urtean zehar hain-
bat ekimen antolatzen ditu An-
dramari ikastolak.

Ezagutu ikastola
Hurrengo ikasturterako matri-
kulazio epea zabalduko da da-
tozen asteotan. 0 eta 1 urteko
haurrentzat urte osoan dago
matrikula egiteko aukera. Bi
urtetik aurrerako ikasleentzat,
berriz, otsailaren 3tik 14ra dago
hurrengo ikasturterako aurre-
matrikulazio epea zabalik.
Ikastola ezagutu nahi duten
familiek bisita pertsonalizatuak
egin ditzakete. Ikastolara tele-
fonoz deituz edo webgunearen
bidez eman daiteke izena bisita
pertsonalizatua egiteko.

» Otik 18 urtera arte.

* Bisita pertsonalizatuak.

» 202526 matrikulazioa:
otsailaren 3tik 14ra.

PEFC ziurtagiria
Produktu hau
kontrolatutako
iturrietako materialez
egina dago, birziklatua
da eta Baso Kudeaketa
Iraunkorraren

ziurtagiria dauka
www.pefc.es

W

rPEFC

panboto

Lekuan lekuko.

MARKEL ONAINDIA
TXABARRI

Aterik zabaltzen
ez duten giltzak

Zenbaterako izango den ziurtasun
faltarekin, eta bueltan topatuko
dutena zer den ondo jakin barik,
Gazan bizi diren palestinarrak etxe-
ra bueltatzen hasi dira egunotan,
su-etenaren iragarpenaren ostean.
Thesean atera zirenean presaka
hartutako gauzak eramango dituz-
te poltsa edo maletetan, eta etxeko
giltzak poltsikoan. Akaso, bizileku-
ra ailegatzean, zenbaitek euren
etxea zutunik ikusteko zoria izango
dute, sukaldean sartu eta paretan
eskegitako egutegiak 2023ko urria
markatzen duelarik; baina, hona
heldu zaizkigun irudiei errepara-
tuta, destinu horrek zaila dirudi
gazatar asko eta askorentzat. Giltzak
eskuan harturik, bonbek eragin-
dako hondakinen artera begiratu
eta etxeko aterik ez, hormarik ez,
sabairik ez, oherik ez, familian
ateratako argazkirik ez, inguru-
koekin tea eta kafea hartzeko Ki-
kararik ez, umeek ametsak kolo-
reztatzeko koadernorik ez. Horren
ordez, hutsune handi bat besterik
ez, sionisten genozidioaren erruz
galduriko senide eta lagunen ab-
sentzia. Duela urte batzuk ANBO-
TOrako izandako solasaldian, Anis
Hawari erbesteratu palestinarrak
kontatu zidan 1948ko Nakba edo
ihesaldian bere familiak ere ospa
egin behar izan zuela Palestinako
Haifa hiritik, israeldarren okupa-
zioaren eraginez. Eta, oraindik ere,
zazpi hamarkada geroago, euren
etxeko giltzak kontserbatzen dituz-
tela, eraikina hondaturik dagoela
jakin arren. Aterik zabaltzen ez
duten giltzak dira; agian, etorki-
zunean errealitate hobe bat ireki-
tzeko esperantzarekin gordeak.

""0Oso zoriontsua izan
nintzen Betizu Taldean"

SAIDA ROUANE NUNEZ BETIZU TALDEKO KIDEA
Saida Rouane (Abadifio, 1991) abeslari hasi zen Betizu Taldean, 12 urtegaz. Musikagaz
lotuta jarraitzen du oraindino ere, eta arropa diseinatzen du Le.Volv izenpean

A. Basauri ABADINO

Betizu Taldeak BT 2025 kontzer-
tu berezia grabatu du Primeran
plataformarako, 20 urteren on-
doren. Saida Rouanek sorpresa-
gaz eta pozik hartu zuen propo-

samena. Ibizan bizi den arren,
sarritxotan etortzen da Abadino-
ra familiarengana.

Zelan gogoratzen duzu Betizu Tal-
dea? Zelako esperientzia izan zen
zuretzat?

Nostalgiagaz eta maitasun han-
diz gogoratzen dut garai hura.
Oso gaztea nintzela hasi nintzen
Show BT saioan, 12 urte baino
ez nituela. Akademiako azken
hiru hileetan, bertan egoteko
zortea izan nuen; irabazleetari-
ko bat izan nintzen eta Betizu
Taldean sartzea lortu nuen.
Taldekideak ezagutu nituen, eta
kantu eta dantza eskolak har-
tzeko aukera izan nuen gero.
Zer esan platoetako esperientziaz!
Dena oso polita izan zen.

Zelan animatu zinen castingera?
Umetatik izan dut abesteko gri-
na. Urtebetetzeko opari lez Liu-
via de Estrellas saiora eramatea
ere eskatu nuen behin. Baina
ez zidaten jaramon handirik
egin (barrez). Etxean inor ez
zegoen egun batean, ETBlen
ikusi nuen castinga egingo zu-
tela akademiako azken lekuak
betetzeko, eta deitu egin nuen,
ezkutuan. Deia bueltatu zidate-
nean, castinga egitera joan behar
genuela esan nion amari. Oso
gaztetatik argi nuen musikak
hunkitu egiten ninduela, artis-
ta izan gura nuela. Oholtzara
bost urtegaz igo nintzen lehe-
nengoz.

Zenbat denbora egin zenuen Beti-
zu Taldean?

Show BTko bost irabazleak au-
keratu ondoren, kontzertuak
ematen hasi ginen: Bilbon eta
Donostian lehenengo. Udan kon-
tzertu birak egiten genituen.
Gainera, telesailak grabatu ge-
nituen, film bat ere bai, eta lau
disko grabatu. 12 urtetik 16 ur-
tera bitartean aritu nintzen
Betizu Taldean.

Bizimodu nekosoa nerabe batentzat.
Umezarotik nerabezarora bidean
harrapatu ninduen, bai. Baina
zoriontsua nintzen. Ez zitzaidan
gogorra egin. Esperientzia hark
ez zidan ezer kendu, eman bai-
no. Askoz gehiago jarraitu ahal
izango nuen, baina taldeak bere
bidea bete zuela erabaki zuten.
Eta bakoitzak gure bideari ja-
rraitu genion. Ni moda munduan
sartu nintzen. Miss Gipuzkoa
lehiaketara aurkeztu nintzen
eta lehenengo ohorezko dama
aukeratu ninduten. Bost bat urte
egin nituen modelogintzan.
Orain Ibizan zaude. Musikagaz lo-
tuta jarraitzen duzu?

Bai. Musika oso presente dago
nire bizitzan. Esan behar dut
Betizu Taldea desegin zenean
musika utzi nuela. Ez dut abes-
tu, orain lau urte berriro musi-
kan hasi arte. Tristura apur
batez bizi izan dut garai hori.
Gaur egun nire musika sortzen
dut, pertsonalagoa. Eta pozik
nago. Bestalde, orain hiru urte
Le.Volv arropa marka sortu
nuen. Musika eta moda, biak
uztartzen ditut.

"BOST URTEGAZ
IGO NINTZEN
ABESTERA
OHOLTZA BATERA
LEHENENGOZ"

Etor zaitez

gu ezagutzera!

